CONGREGATIO GENERALIS XXXVIII
1 octobris 1963

Exc.mus P. D. PericrLes FiLicI, Concilii secretarius generalis:

Moderatur hanc trigesimam octavam congregationem generalem
em.mus ac rev.mus D, Iacobus card. Lercaro.

Antequam nomina proferam eotum, qui loqui petiverunt, commu-
nico Patribus telegramma quod misit ad Patres conciliares exc.mus Ioseph
Mancuso, ep. adm. ap. Mazariensis in Sicilia. Telegramma est lingua
italica; lego latine:

« Exc.mus Ioachim Di Leo, arch. Mazariensis in Sicilia, motibundus,
cupit certiores facere Patres consiliares de sua laetitia in offerendis incre-
dibilibus doloribus, aegritudine et vita ipsa pro felici exitu laborum
alterius periodi Concilii Oecumenici Vaticani II. Postulat consolatio-
nem orationum confratrum et praesertim benedictionem Sanctissimi
Patris.

Subsignatus: Toseph Mancuso
ep. administrator Mazariensis »

Si Patribus placet, poterimus respondere promittendo orationes et
consolationem nostrae amicitiae moribundo Ioachim Di Leo, qui certe
de hac re multum gaudebit. | Plausus |.

Postulaverunt loqui adhuc circa schema de Ecclesia in universum,
seu circa principia generalia: em.mi PP. DD. cardd. Randulphus Silva,
arch. S. Jacobi in Chile, Laureanus Rugambwa; exc.mi PP. DD. Ma-
ximus Hermaniuk, arch. Vinnipegensis pro Ucrainis in Canada, Gabriel
Garrone, arch. Tolosanus in Gallia, Primus Gasbarri, ep. aux. Veliternus
in Italia, Leo Elchinger, ep. coad. Argentinensis in Gallia, Armandus
Fares, arch, Catacensis in Italia, Carolus Aramburu, arch. Tucumanen.
in Argentina, Djajasepoetra, arch. Djakartanus in Tndonesia.

1

Em.Mmus P. D. RANDULFUS carp. SILVA HENRIQUEZ
Archiepiscopus S. lacobi in Chile

Venerabiles Patres,

Loquor nomine quadraginta quatuor episcoporum ex America La-
tina.

Censemus schema de Ecclesia, prouti iacet, basim esse fructuosi
laboris conciliaris. Nobis ergo in genere placet. Aliqua tamen animad-
vertere nobis fas sit quae utilia arbitramur evadant.

1. Divisio cap. III in duas partes, quarum una efformabit novum
caput « de populo Dei » et altera « de laicis », optima nobis videtur
et quidem secundum ordinationem a commissione de laboribus Conci-
lii coordinandis propositam in calce pag. 5 secundae partis.

Novum caput « de populo Dei » secundum locum habeat, antequam
de hierarchia tractetur, ob rationes heri dictas ab exc.mo Ioseph Gar-
gitter, ep. Brixinensi.

Cum doctrina in hoc novo capite ponenda sumatur partim ex cap, 111,
animadvertendum arbitramur quod categoriae, quibus ibi doctrina ex-
ponitur, distinctae sunt ab illis quibus loquitur de sacra hierarchia in
cap. IT. Cum autem sacra hierarchia populo Dei ministret, nobis videtur
optandum quod etiam doctrina de populo Dei iisdem exponatur cate-
goriis, unde in novo isto capite sermo sit de populo prophetico, de po-
pulo sacerdotali ac de populo regali, sicut a nobis iam humiliter pro-
positum fuerat in cap. VI alicuius rescripti ad commissionem de doc-
trina mense ianuario missi.

Insuper deest in schemate, prouti iacet, aliqua brevis dissertatio
aspectus ecclesialis communionis in unitate, seu « koinoniae », quod
quidem magni momenti est, non tantum pro singulis fidelibus, sed
etiam pro Ecclesiis particularibus ex quarum communione unica exstat
Sponsa Christi.

Unde si in novo isto capite aliquid diceretur de hac « koinonia »,
melius evaderet, nostro iudicio, totum schema. Exemplum tractationis
istius communionis iam proposuimus in cap. I1 rescripti super citati,
qui apud commissionem de doctrina exstat.

2. Accedentes ad propositionem em.mi card. Frings de conscrip-
tione alicuius capitis « De Ecclesia in sanctis perfecta », exoptamus ut
etiam doctrina de Beata Maria Virgine in schemate de Ecclesia insera-



CONGREGATIC GENERALIS XXXVIII 367

tur. Gavisi sumus de nuntio heri prolato ab em.mo card. Agagianian. In
nostris enim regionibus Americae Latinae, pietas ac cultus erga Sanctis-
simam Dei Matrem saepius formas nimis separatas a Mysterio Christi
eiusque Ecclesiae assumit.

Magni momenti ac utilitatis tum ocecumenicae cum pastoralis pro
omnibus esse arbitramur quod doctrina mariologica non appareat ut
corpus quoddam theologicum a se, quasi independens, sed suum locum
obtineat in toto complexu nuntii salutis. Sic ditabitur et expositio doctri-
nalis de Ecclesia et expositio doctrinalis de Beata Maria Virgine.

3. Denique antequam de cap. I in particulari agatur, nobis videtur
opportunum indicare aliquos defectus in descriptione mysterii Ecclesiae
qui vitandi sunt,

Optimum est quod hoc mysterium trinitarie describatur et pluribus
imaginibus scripturisticis illustretur; tamen ad hoc faciendum duplicem
defectum expungendum est, scilicet:

a) separare aspectus trinitarios Ecclesiae a sic dictis imaginibus
scripturisticis, ac si daretur una pars conceptualis et altera imaginativa, et

b) non clare proponere quod ad unamquamque divinam Perso-
nam proprie vel appropriate refertur unde confuse et imptoprie descri-
bantur aspectus trinitarii,

Cum autem doctrina mysterii Ecclesiae maxima, qua par est, cla-
ritate exponenda sit, nobis visum est laboribus Concilii inservire propo-
nendo aliquam redactionem textus, quam scripto trademus. Dixi.

Subsignati: Ad primum (De populo Dei): Raul card. Silva; Alfredo Viola,
ab. de Salto; B. Pifiera C., ob. de Temuco; Eladio Vicufia A., ob. de Chillan;
Fr. B. Valenzuela, ob de Antofagasta; Alberto Rencoret, arzob. de Puerto Montt;
Emilio Tagle C., atboz.-ob. Valparaiso; Marcos McGrath, CSC, ob. tit. de Ceciri,
aux. de Panama; Manuel Santos, ep. Valdivia; Roberto Caceres, ob. di Melo;
Humberto Tonna, ob. de Florida; Emanuel Sanchez, arzob. de Concepcidn;
Augusto Salinas, SSCC, ob. di Linates in Chile; Armando Gutierrez Graniet, ob.
tit. de Pionia; Tomds A. Clavel M., ob. David; Sergio Méndez Arceo, ob. de Cuer-
navaca; Manuel Larrain E., ob. de Talca; Jorge Manrique H., ob. de Oruro; Anto-
nius Castro B., ep. Palmira, T. Eugenin, SSCC, ob. tit. de Gerisso; Miguel Ba-
laguer, ob. tit. de Castel Minore; Marcelo Mendiharat, ob. ¢. de Salto; Juan Fr.
Fresno L., ob, de Copiapd; V. Borié, de Punta Arenas; Hector Rueda H., oh. de
Bucaramanga; Alfonso Uribe, ob. aux. de Cartagena in Columbia; Miguel Angel
Builes, ob. de S. Rosa in Columbia; Pedro José Rivera Mejia, ob. de Socorro y San
Gil; Alejander Durdn M., ob. de Ancud; José Rafael Pulido Méndez, arch. coad.
de Mérida; Bernardo Arango, ob. de Marranca Bermeja; Arturo Duque Villegas,
arz. de Manizales; Norberto Forero, ob. de Santa Marta; Luis Rodriguez, ob.
de Santa Cruz in Bolivia; José M. Carrizo V., ob. de Chitré; Miguel Antonio Medina,
ob. aux. de Medellin; Rafael Sarmiento, ob. de Ocafia; Francisco Gillmore, ob. tit.

de Auzia, vic. castr. in Chile; Juan Diaz Plata, prel. null. de Bertrania; Felipe
Santiago Benftez, obh. aux. de Asuncion; Guillerme Hartl, vic. ap. de Araucania;
Al Menchaca, ob. tit. de Pinara; I. Lara M., Vera Paz; Luis Baccino, ob. San José
in Uruguoay.

Ad secundum (de B. M. V.): Raul card. Silva; Alfredo Viola, ob. Salto in
Uruguay; Bernardinus Pifiera, ob. Temuco; Jorge Manrique ., ob. Oruro; Ela-
dio Vicufia A., ob. Chillan; Franciscus B. Valenzuela, ob. Antofagasta; Humberto
Tonna, ob. Florida; Alberto Rencoret, arzob. Puerto Montt; Manuel Santos, ep.
Valdivia; Manuel Larrain E., ob. Talca; Armando Gutierrez Granier, ob. tit.
Pionia; Miguel Balaguer, ob. tit. Castel Minore; Sergio Méndez Atceo, ob. Cuer-
navaca; José R. Pulide Méndez, arzob. coad. Mérida; Roberto Caceres, ob. Melo;
Manuel Sanchez, arzob. Concepcién; Marcelo Mendiharat, ob. coad. Salto; Juan
Francisco Fresno L., ob. Copiaps; V. Bori¢, Punta Arenas; Antonio Castro B.,
ob. Palmira; Hector Rueda H., ob. Bucaramanga; Alfonso Uribe, ob. aux. Carta-
gena in Colombia; Arturo Duque Villegas, arzob. Manizales; Felipe Santiago
Benitez, ob. aux. Asuncién; Luis Rodriguez, ob. Santa Cruz in Bolivia; Norberto
Forero, ob. Santa Marta; Miguel Angel Builes, ob. S. Rosa in Columbia; José M.
Carrizo V., ob. Chitré; Pedro José Rivera Mejia, ob. Socorro y San Gil; Rafael
Sarmiento, ob. Ocafia; Tomds A. Clavel M., ob. David; Bernardo Arango, ob.
Barranco Bermeja; Francisco Gillmore, ob. tit. Auzia, vic. castr. in Chile; Juan
Diaz Plata, prel. null. Bertrania; Alejandro Durén M., ob. Ancud; Miguel Anto-
nio Medina, ob. aux. Medellin; H. Lara M., Vera Paz; T. Eugenin, SSCC, ob.
tit. Gerisso; Augusto Salinas, SSCC, ob. Linares in Chile; Al. Menchaca, ob. tit.
Pinara; Guillermo Hartl, vic, ap. Araucania; Luis Baccino, ep. San José in Uruguay.

2

Em.mus P. D. LAUREANUS carp. RUGAMBWA
Episcopus Bukobaéusis

Venerabiles Patres,

Auditis vocibus plurium episcoporum Africae et Madagascar loquar.

Hoc schema de Ecclesia nobis placet, propter multas rationes, et
praesertim quoad nos: propter suam amplitudinem visionis secundum
consilium Dei, et propter aptiorem praesentationem Ecclesiae — sive
ad intra sive ad extra — ut ex Sacra Scriptura et genuina Traditione
Ecclesiae bene et clare elucet.

Tam in praecedentibus relationibus, alii oratores elementa digna
nostra aestimatione immo admiratione optime notaverunt. Quotrum
effatis plene adhaeremus et iisdems ' subscribimus.

Attamen tria nobis dicenda videntur:

Primo: quod missio essentialis Ecclesiae, quae revera eadem est
quam missio ipsius Verbi Incarnati et speciatim evangelizatio mundi,
non satis elucet in dictis de ipso mysterio Ecclesiae,

Secundo: quod conditiones nostri temporis ita urgent, ut notio vere
ecclesiologica de missione elaboranda sit, radicitus fundata in ipso Ec-
clesize mysterio,

Tertio: quod natura et vocatio populi Dei melius enucleantur, ut
missio Ecclesiae pro totius mundi salute profundius et clarius intel-
ligatur.

1. Ad primum quod attinet, optamus quod functio missionalis Ec-
clesiae melius elucescat, Etenim textus schematis quemdam defectum
maximi momenti prae se fert, Nam schema intendit « missionem Fecle-
siac universalem instantius declarare »: sed elementum essentiale huius
missionis, scilicet evangelizationem, fere silet. Cum Ecclesiae mysterium
non potest adaequate concipi sine referentia ad missionem evangeli-
zandi mundum, clare exprimatur quod Ecclesia, missa ad mundum eadem
missione fungere debet quam Filius a Patre accepit, ita ut per eam
opus Christi in decursu saeculorum continuetur,

Gravius res se praebet si formulationes investigamus. Nobis vi-
detur quod saepe formulationes nos ducunt ad contemplandam Eccle-
siam « in suo facto esse », modo statico; sane Ecclesia Dei, his in terris
non est tantum « in facto esse », sed « in fieri ». Animatur enim dyna-
mismo interno, quo tendat non tantum tensione eschatologica ad con-
summationem in Deo, sed etiam tensione missionaria ad populum Dei
augendum.

2. Quibus notatis, non satis apparet hufus schematis necessarius
aspectus missionarius. Attamen prae oculis habemus, venerabiles Pa-
tres, quando de functione missionali Ecclesiae loquimur, non agitur tan-
tum de missionibus sic dictis exteris sed de tota Ecclesia. Evangelizatio,
utpote Ecclesiae missio fundamentalis, sibi ipsi coextensiva est. Nostra
actate, Ecclesia praesens est in omnibus fere orbis regionibus. Quam-
quam magnopete prae oculis semper habere debemus differentias loco-
rum et conditionum, tamen ubique terrarum inveniuntur coetus homi-
num, qui, extra Ecclesiam degentes, Christum Salvatorem adhuc ignorant,
aut Christi obliti sunt. Missio igitur ubique invenitur. Optamus ut de
missione sic intellecta sermo fiat in ipso schemate de Ecclesia et quae
dictura sint, valeant pro Ecclesia universali, Missio ubique necessaria
est. Ecclesia, ubique missionaria sit.

3. Denique tertium votum emittimus: ad melius exarandam natu-
ram Ecclesiae et in majorem lucem missionem eius essentialem digno-
scendam, nobis videtur necessario profundius tractare de populo Dei,
de mysterio foederis Deum inter et homines initi, Quapropter instanter
petimus ut in effectum ducatur notatio a commissione de laboribus Con-

2

cilii coordinandis inducta, initio cap. III huius schematis, scilicet ut
novum cap. II conficiatur cuius scopus erit de populo Dei in genere
tractare. Dixi.

In trextu scripto tradito: ! plene,

3

Exc.mus P, D. MAXIMUS HERMANIUK
Archiepiscopus Vinnipegensis Ucrainorum

Em.mi ac rev.mi Patres conciliares,

Schema hoc novum de Ecclesia placet secundum modum.

A) Placet nempe:

1. Propter indolem scripturisticam, utendo scilicet expressionibus
scripturisticis; praesentando Ecclesiam sub forma profundarum imagi-
num Scripturae Sacrae ut: vinea plantata a caelesti agricola, familia, tem-
plum, domus Dei, habitaculum Spiritus Sancti, et sic porro.

2. Propter usum frequentiorem fraditionis Ecclesiarum orientalium,
per recursum nempe ad doctrinam talium Patrum orientalium ut:
S. Ioannes Damascenus, S. Cyrillus Alexandrinus, S. Ioannes Chryso-
stomus, Origenes, S, Ignatius, S. Irenaeus, S. Basilius Magnus.

3. Propter insistentiam formalem in charactere collegiali episco-
patus catholici, consecrando huic guaestioni totum nn, 16 et 17.

4. Propter eius spiritum oecumenicum, qui positive affirmatur in
agnitione coniunctionis cuiusdam Feclesiae cum christianis non catho-
licis...?

B) Attamen schema hoc laborat quibusdam defectibus propter quod
non placet et emendari deberet,

Primus defectus huius schematis, et maximus in nostra humili opi-
nione,' est silentium schematis de regimine ..." collegii episcopalis super
Ecclesiam universalem. Loguitur saepe de collegio episcopali, utitur
saepe adiectivo « collegialis », sed nunguam clare declaratur regimen
Ecclesiae et Ecclesia universalis etsi est sub una potestate, sed deberet
exerceri in duplici forma, forma Summi Pontificis ut Capitis Ecclesiae,
ut Capitis collegii episcopalis, et collegii episcopalis cum Summo Ponti-
fice ut suo Capite. Tale principium absolutum necessarinm videtur in
constitutione dogmatica Ecclesiae, ut postea in constitutione vel potius
in decreto de episcopis possit elaborari aligua forma concreta talis regi-
minis collegialis Ecclesiae.

Principium hoc fundatur:®

1. In Scriptura Sacra, ubi Christus dat’ potestatem plenam et uni-
versalem super universam Ecclesiam tum toto collegio apostolorum cum
Petro et eius successoribus, tum Petro, capiti collegii apostolorum, cum
eius successoribus,..’

2. Haec potestas plena et universalis super totam Ecclesiam tum
totius collegii apostolorum cum Petro, tum Petri, capitis collegii, cum
apostolis, debet’® exerceri sub utraque forma in tota vita Ecclesiae, non
tantum tempore Concilii oecumenici, et non tantum in aliguibus occa-
sionibus extraordinariis.®

3. Limitatio istius potestatis collegialis universalis ab episcopis col-
legii apostolici esset renuntiatio vel potius" recusatio a patte episcopo-
rum missionis eundi ad omnes gentes et docendi omnes gentes;" et hoc
esset contra praeceptum formale ipsius Domini.

4. Consequenter duplex haec forma istius potestatis — wunins qui-
den sed quae posset exerceri in duplici forma praedicta ® — super uni-
versam Ecclesiam, deberer™ semper exsistere in tali forma et exerceri
tali modo, quibus optime salus generis humani obtineri possit. Aliis ver-
bis potestas ista potest exerceri per, ex. gr., quoddam collegium vel
potius consilium apostolicum quod repraesentaret totum episcopatum
catholicum, sub praesidentia Summi Pontificis, Capitis collegii episco-
palis.

In decreto de episcopis posset, ex. gr., dari quaedam propositio
formandi tale consilium apostolicum, compositum * ex Summo Pontifice
ut Praeside Consilii, ex omnibus patriarchis Ecclesiarum orientalium ut
membtis, ex em.mis ac rev.mis cardd. Ordinariis locorum, ex episcopis
delegatis ab unaquaque conferentia episcoporum nationali, et ex episco-
pis vocatis e terris missionum, ubi adhuc conferentiae episcopales natio-
nales non exsisterent...”

Secundus defectus magni momenti istius schematis est praesentatio
nimis abstracta, irrealistica formationis Ecclesiae Christi, istius « plebis »
vocatae ex Iudaeis et Gentibus, istius « novi populi Dei » ...", qui « non
secundum carnem, sed in Spiritu ad unitatem coalesceret »..."

In recta descriptione formationis Ecclesiae, istius novi populi Dei,
perutile hodie esset omnino clare affirmare quod unio ista christianorum
in Spiritu, aedificata super Petrum et apostolos, insttucta omnibus me-
diis aptis unionis socialis, non destruit tales uniones ordinis naturalis,
ut sunt: femilia,® unio nationalis, civitates, unio politica, et sic porro.
Ita ut bumanitas tota posset clare videre Ecclesiamn non esse aliguem
superstatum, cui omnes debent aliquid sacrificare, sed comtra quod Ec-

clesia invat ommes gentes esse perfectius et perfectius realizare suum
finem naturalem et finem proprium nationalem.”

Tertius defectus est fere continuus usus expressionum « collegium
episcoporum cum Capite suo Romano Pontifice », « corpus episcopo-
rum cum Romano Pontifice », « omnes episcopi simul cum Papa ». Im-
pressionem faciunt illse expressiomes™ ac si Summus Pontifex esset
extra collegium episcopale, et ac si posset exsistere verum collegium
episcopale sine Summo Pontifice...”

Propterea deberet clarius una vice pro omnibus dari definitio expres-
sionis « collegium episcopale »,” declarando expressionem hanc sem-
per per se desighare totum episcopatum catholicum simul cum suo
Capite Romano Pontifice, sine quo neque loqui posset guidem™ de
aliquo collegio episcopali.

Quartus defectus: vere frequens usus in schemate locutionis « Ro-
manus Pontifex », « Romani Pontifices »; adhuc nimis videntur affir-
mare notam #imis ® romanam FEcclesiae Christi. Conformior hodie ™
videretur spiritui oecumenico Ecclesiae uti potius expressionibus tali-
bus...” ac « Summus Pontifex », « Successor Petri », « Vicarius Christi »,
« Caput collegii episcoporum », « Pastor Ecclesiae universalis », Tales
locutiones essent magis ecclesiasticae, minus connexae cum discordiis
historicis inter orientem et occidentem, inter occidentem catholicum
et occidentem protestantium, et plus acceptabiles pro omnibus fratri-
bus separatis. Dixi.

In textu scripto tradito: ' civitas sancta, tabernaculum Dei cum hominibus,
sponsa Christi, nova Eva, nova Ierusalem (n. 6)... z .. 3 propter tales
tationes ut: baptismus et alia sacramenta, devotio ad B. Mariam Virginem, ora-
tiones, pia opera; et negative apparet per absentiam hostilitatis et condemnatio-
num (n. 9).  * quidem. * collegiali. § Schema tangit quodammode hanc
quaestionem in n. 17, linn. 11-27, ubi in lin. 14 et ss. dicitur, quod episcopus
« ut membrum collegii, pro universa Ecclesia ea sollicitudine ex officio tenetur,
quae, licet actus iurisdictionis non sit, summopere tamen confert ad Ecclesiae uni-
versalis emolumentum ». Ut exemplum huius sollicitudinis ex officio erga Ecclesiam
universalem in episcopo, schema, in lin. 17 et ss., adducit haec: « Debent enim
omnes episcopi promovere et tueri unitatem fidei et disciplinae cunctae Ecclesiae
communem, fideles edocere ad amorem totius corporis mystici Christi, praesertim
membrotum pauperum, dolentium et eorum qui persecutionem patiuntur prop-
ter iustitiam (M¢. 5, 10), tandem promovere omnem actuositatem quae toti Eccle-
siae communis est, praesertim ut fides incrementum capiat et lux plenae veritatis
omnibus hominibus otiatur »,

Sed haec sollicitudo non est propria muneri episcopi. Omnes sacerdotes, dia-
coni, personae consecratae Deo in vita religiosa, membra actionis catholicae, immo
et omnes christifideles debent hanc sollicitudinem erga Ecclesiam, Matrem suam,

habere et exercere. Nonne haec omnia proponuntur, plus minusve explicite, om-
nibus fidelibus in explicatione nostra catechetica gratiae sacramenti Confirmatio-
nis, virtutis nempe militis Christi?

Verum est, quod in fine horum exemplorum, schema addit aliquam senten-
tiam, quae proprie refertur ad munus episcopi et quae sic sonat: « Ceterum hoc
sanctum est quod, bene regendo propriam Ecclesiam ut partem Ecclesiae univer-
salis, efficaciter conferunt (episcopi) ad bonum totius mystici Corporis, quod, ut
dicit S. Basilius, etiam est corpus Ecclesiarum ».

Hoc omnino verum est, sed hoc esset omnino verum etiam si episcopi essent
tantum vicarii Romanorum Pontificam exercendo hanc sollicitudinem eorum no-
mine, cum submissione vicaria eorum regimini. Ad talem sollicitudinem, hoc
modo exercendam, omnino non esset necessaria illa potestas universalis collegialis
quam Christus dedit collegio apostolorum dicens: « Data est mihi omnis potestas
in caelo et in terra, euntes ergo docete omnes gentes... » (Mz. 28, 18-20; Mc. 16,
15-16); potesias vicaria ad hoc omnino sufficeret.

Ergo, schema hoc quaestionem illam cardinalem collegii episcopatus catholici
neque clare ponit, neque, timide et obscure positam, sufficienter solvit. Propterea
quaestio illa, summi momenti pro hac materia, explicite deberet in hoc schemate
proponi et clare, in limine Scripturae Sacrae et antiquae traditionis FEcclesiae,
adaequate solvi,

Principium rectae solutionis istius quaestionis deberet fundari in hac realitate

Novi Testamenti:
" Christus Dominus dedit. 8 (M: 28, 18-20, M: 16, 18-19), ® deberet
exsistere et de facto, © deest. 1 omnibus episcopis collegii episcopalis
ad suas Ecclesias particulares esset idem ac remissio totius istius potestatis colle-
gialis in manus successoris B. Petri et. 2 deest. B universalis. ¥ debet
in Ecclesia. ¥ optimo modo semper coordinari debet.

Talis optima coordinatio duplicis formae istius universalis, in Fcclesiam uni-
versam, potestatis pro hediernis temporibus, nostro humili iudicio, posset obtineri
per institutionem cuiusdam consilii apostolici, compositi.
¥ Consilium hoc apostolicum, repraesentans quodammodo totum collegium episco-
pale Ecclesiae, ageret sub auctoritate Summi Pontificis, Capitis collegii, et haberet
plenam et universalem potestatem in universam Ecclesiam, servata semper plena
et universali potestate Summi Pontificis, successoris Petri, in totam Ecclesiam
Christi.

Ad exsecutionem istius potestatis collegialis collegii episcopalis, adesset Romae
duplex secretariatus, cum variis Congregationibus: 1. Secretariatus pro Ecclesiis
orientalibus; 2. Secretariatus pro Ecclesia ritus latini, vel rituum latinorum.
7 (n, 3). B (n. 3). ¥ unip familialis ¥ ynio civilis. E contra, formatio
Ecclesiae, societatis ordinis supernaturalis, etsi socialis et visibilis, assumit illas
uniones ordinis naturalis, quodammodo eas sanctificat et elevat in dignitate, utendo
illis ut instrumentis ad adipiscendam illam unionem supernaturalem in Christo.
Hoc faciendo, Ecclesia conservat et petficic omnes valores individuales, familiales,
nationales et politicos omnium hominum, essendo quodammodo cultrix propriae
eorum mentalitatis, nationalis culturae, propriae creationis artisticae, propriorum
tituum, traditionum et disciplinae...

Talis affirmatio esset peropportuna, praesertim hodiernis temporibus, ubi na-
tiones omnes de die in diem apparent plus consciae propriae dignitatis nationalis

et missionis cuiusdam particularis ex voluntate Divinae Providentiae in familia
populorum, quia tunc Ecclesia non tantum non appareret ut societas quaedam
supra status et nationes, cui omnes aliquid de bono suc nationali necessarie sacri-
ficare debent, sed econtra, omnes nationes videre possent in Ecclesia Christi istud
lumen veritatis, istum fontem caritatis, et istud vinculum unitatis, sine quibus
nulla natio posset esse revera magna et fortis,. % deest. % (nn, 16, 17, 18).
3 in initio cap. II, ubi agitur de constitutione hierarchica Fcclesiae in genere, et
de episcopatu in specie, opporteret semel pro semper clare definire expressio-
nem « collegium episcopale » (collegium episcoporum). # deest, B deest.
% deest. ¥ in his casibus.

4

Excmus P. D. GABRIEL GARRONE
Archiepiscopus Tolosanus

Venerabiles Fratres,

In animo non est criticam instituere de schemate, cui libenter as-
sentio, sed quaedam afferre ad ipsum complendum et petficiendum, iuxta
sensum plurium episcoporum Galliae quibus in genere hoc schema
placet utpote votis consonum a Concilio in priore sua sessione ex-
pressis.

Plura etiam ex his quae hic dicentur, ex recenti, tam gravi et prae-
clatro Summi Pontificis sermone, novam nobis videntur et urgentem ac-
cepisse opportunitatem,

Animadversiones nostrae ad quatuor puncta referuntur:

L. Gratias agimus pro schemate de B. Maria inserendo in medio
schemate Ecclesiae: hoc erat in votis, boc' in bonum cedit schematis
Ecclesiae, in qua B. Maria traditionaliter et theologice insertam esse con-
stat, et in bonum schematis B. Mariae, quippe quod, ruptis istis conne-
xionibus ..., aequilibrium suum perdere posset. _

2. Ad definiendam Ecclesiam in consideratione veniat, et imprimis,
imago et conceptus « Regni Dei », Etenim multi defectus, gui nuper
etiam sunt expressi, nonnulli defectus® in schemate explicationem et
remedium accipiunt sfatim ac® advertitur absentia themsatis Regni Dei
in schemate nostro.’

a) Deficiens est enim in boc® schemate dimensio eschatologica
Ecclesiae; Ecclesia non satis apparet, uti nuper dictum est,) ut in spe
tota spirans et tendens ..., impetu inde apostolico et missionario erecta:
statica, ut ita dicam, remanet visio Ecclesiae, guae’ de facto tamen et
essentialiter dynamica est.”

5) Item missio evangelizandi in periculo est ut fiat veluti acci-

dentaliter ad Ecclesiam addita, dum Ecclesia ex seipsa definitur ut
instrumentum Regni,

Amittuntur etiam tot divitiae in themate Regni caelorum inclusae,
v. g., inter alia, iste evangelicus sonus qui sonus est Domini, nec alius
datur qui ad omnes homines, quod admodum intendimus, pervenire um-
quam possit.

3. Videretur defectus gravis quod in schemate de Ecclesia absens
sit declaratio de Traditione; et altunde angustiae insupetabiles praevi-
dentur oriturae in schemate de revelatione si de revelatione tractaretur
non praehabita tali luce.

Difficultates acerbae, quas nuper passi sumus, necnon — liceat di-
cere" — de hac re theologiae veluti ... stagnatio nonne ex hoc ve-
niunt quod Traditio independenter ab Ecclesia considerata fuerit ita ut
ad nescio quam miseram et incertam propositionum collectionem incon-
scie reducatur?

Dum patet ante oculos Actuum Apostolorum visio: « Erant perse-
verantes in doctrina apostolorum, in communione fraternitatis, in frac-
tione panis et orationibus » ..."; ad integram traditionis vivae notionem
necessario conferunt omnia et singula huius mirabilis et perdurantis vi-
sionis.

Hic est traditio vera et plena. Hic est etiam Ecclesia,

Censere et dicere liceat nullam spem alibi forte inveniendi, in die
Domini, modum praesentandi doctrinam nostram de Scriptura Sancta
talem ut in eam nobiscum tandem fratres nostti convenite possint, ut
in diebus antiquis.

4. De collegidlitate plurimum expectamus: clarius et expressius dica-
tur, ex Scriptura et Traditione Apostolica, Ordinis nostri unitas, qua ipse
primatus Summi Pontificis clarior etiam #obis ¥ evadat.

Haec sunt vota nostra generaliora quae attentioni Concilii submit-
tere visum est et quae per diversa capita cum praecisione postea propo-
nere conabimur...”

In textu scripto tradito: ! Liceat saltem evocare votum, etiamsi iam satis-
factum, quod schema de B. Maria in medio schemate Ecclesiae inseratur: hoc enim.
2 cum Ecclesia.  ° deest.  * cum. 5 huius thematis,  ® nostro. 7 deest.
® ad Regnum,  * deest.  ° dynamicae. ! deest. ¥ fatenda. © (Act.
2,42)., ¥ deest. 5 exc.mus Guetry (Région du Nord); Marty, Secr, theolo.
pour Ja Région de Paris; Veuillot, Secr. theolo. pour la Région de Paris; Ancel;

Guyot; Maziers; Elchinger; Rougé; Kervéadou.

5

Exc.mus P. D, PRIMUS GASBARRI
Episcopus tit. Thennesiensis, aux. Veliternus

Venerabiles Patres,

Schema dogmaticae constitutionis de Ecclesia nobis discutiendum
transmissum, praecedenti si conferatur, apparet profecto magis organi-
cum quoad materiam digestam et in singulis partibus afflatu pastorali
abunde informatum. Forte quis dixerit' schema vetus in praesens of-
ferri « sicut argentum probatum, separatum a terra, purgatum septies »...”

Etenim doctrina quae antea proponebatur resumitur (de relationibus
si excipiantur quae inter Ecclesiam et Statum dicta erant), sed iterum’
modo melius adhaerente proponitur, sive sensui theologico, sive me-
thodo guam hodie praeferunt* exponendae ecclesiologiae (quae non a
hierarchica constitutione FEcclesiae ad regnum vel populum Dei vel
Corpus Christi mysticum, sed e converso a Regno vel Populo Dei vel
Corpore Christi mystico ad hierarchiam progrediatur) necnon modo con-
formi votis a Patribus priore Concilli tempore expressis, scilicet a pa-
storali et indole biblica et patristica redolente’

Quae vero in altero fasciculo, in calce pag. 5, notantur de voto
commissionis de laboribus Concilii ordinandis, quae praesentem consti-
tutionem censuit esse per quinque capita ordinandam, in hunc ordinem
adducta, scilicet de Ecclesiae mysterio, de populo Dei in genere, de con-
stitutione hierarchica Ecclesiae, de laicis in specie, de vocatione ad
sanctitatem in Ecclesia, apparent opportuna et conservanda, rationibus
iam adductis, nempe sensus theologici et methodologiae in tractatu de
Ecclesia, :

Nam mysterium Ecclesiae est mysterium Corporis Christi mystici.
Quod si unum et indivisum sit oportet, secundum illud Apostoli: multi
unum corpus sumus in Christo ..., multitudinem gquoque membrorum
excipit quae inter se connectantur et mutuo sibi auxilio veniant.

Exinde, sive constitutionis hierarchicae Ecclesiae, sive distinctionis
in Ecclesia inter fideles et hierarchiam scatet necessitas et consequenter
argumentorum tractandorum ordo.

Velim tamen saltem notare circa factam in schemate propositionem
mysterii Ecclesiae, ne appareat ’ arcana et hominibus quasi incomprehen-
sibilis ut hesterna die audiebamus, bene temperari per figuras biblicas,’
in n, 6 primi fasciculi descriptas, Ecclesiae, quae reddunt bene ima-

ginem Corporis mystici visébilers’ Munera autem quibus Christus hie-
rarchiam Fcclesiae ditavit dona sunt ministrationum seu servitii ad sa-
lutem fidelium, qui ad ministerium aedificationis Corporis Christi vo-
cantur in spiritu validae cooperationis et compositae disciplinae,

Virtus igitur qua Corpus Christi mysticum alitur et firmatur cari-
tas est.

Tamvero aestus flagrantis caritatis totum schema pervadit, cum iam
a limine asseratur: « dilatata caritate Ecclesia cor suum universis homi-
nibus totique mundo pandit », et, quae in aliis capitibus sequuatur pro-
positum confirmant, imaginem proferendo conspicuam unitatis et cari-
tatis Ecclesiae, in qua membra non sibi unice vivunt sed aliis quoque
opitulantur, atque omnia sibi invicem adiutricem operam praestant ad
aedificationem totius corporis, cuius caput est Christus ex quo totum
corpus, congruo ordine compositum et glutine caritatis coniunctum,
succrescit,

Haec de modo propositionis doctrinae in schemate valent. De doc-
trina vero ipsa velim submisse considerare unum, cum plures iam *
fuerint notata circa textum emendandum vel perficiendum, quae non
convenit repetere.

Relationes inter Ecclesiam et Statum, quae in schemate praecedenti
considerabantur, in praesenti omittuntur, Etiam schema de Ecclesia,
pro Concilio Vaticano I apparatum, in tertia parte — cuius tamen trac-
tatio notis causis omissa fuit — considerabat Ecclesiam in suis ad socie-
tatem civilem relationibus. Sacra haec Synodus, Concilii Vaticani T vesti-
gia premens, resumit, suo modo, primam partem schematis de FEcclesia
ptopositi in praecedente Concilio Vaticano, suam facit doctrinam eius-
dem Concilii de visibili Ecclesiae Capite, eamque complere per doctri-
nam de episcopis, successoribus apostolorum, qui cum successore Petri,
Christi vicario, domum Dei viventis regunt, intendit.

Qua de causa argumentum de relationibus inter Ecclesiam et Statum
nunc repenitur? Non enim in aliis schematibus nobis transmissis — si-
cuti v, g, accidit pro matrimonio christiano, cuius in Concilio Vaticano I
tractatio proponebatur in schemate de Ecclesia et nunc suo reservatur
schemati — tractatur, quantum scio, argumentum.

Quod pro bono Ecclesiae et animarum salute summi, etiam in prae-
sens, momenti certo est. Et quidem non solum sub aspectu stricti iuris
publici ecclesiastici sed etiam officii pastoralis, cuius in primis cura
habet Concilium. '

Nam de re agitur quae salutis omnium fidelium magni interest, non
illorum tantum qui in locis versantur ubi regimina sunt iam constituta
quae dignitatem personae, exercitium libertatis, professionem religionis

adversantur, et tempora praeparant sceleste renovandi, si possibile fue-
rit, vulnera in Corpus Christi mysticum quae feroces persecutores tu-
lerunt,

Neque silentio praetereundum catholicos non paucos, qui in regio-
nibus ab instanti erroris propagatione infectis degunt, ancipites ali-
quando inter novum ordinem socialem antichristianum et doctrinam..."
Ecclesiae quasi aestuent, ad alteram partem quandoque etiam traducen-
tes adiumenta caritatis, quae mater Ecclesia hominibus qui opinione la-
buntur porrigit.

Quis non intellegit maximas nunc temporis et periculosissimas hae-
reses his verbis designari, nempe Status sic dicti ethici et communismi
athei quae bellum Ecclesiae Christi ultro intulerunt et inferunt?

Tractatio ergo de relationibus inter Ecclesiam et Statum in..."” sche-
mate vel forte in alio separato, si melius placuerit, non solum non vide-
tur aliena, sed exspectationi respondet christifidelium, immo plurimo-
rum Patrum conciliarium qui occasionem Concilii optimam autumant
argumento tractando.,

Ex dictis patet schema exhibitum apprime ¥ ad discussionem vali-
dum iudicari.

In textu scripto tradito: ' dicerem. ? (Ps. 11, 7). 3 deest. ¥ quae
nunc praefertur, 5 deest. ¢ (Rom. 12, 5). 7 fiat, ¢ deest. ? yisi-
bilis. ¥ plura hesterna die. 1 socialem, 2 hoc. B deest.

6

Exc.mus P. D. LEO ARTURUS ELCHINGER

Episcopus tit. Antandrinus, coad. Argentinensis

Em.mi Patres, venerabiles Fratres,

Qualitates huius schematis a pluribus Patribus iam enarratae fuerunt,
et laudibus istis plene concordes sumus. Gaudium nobis est ut sessio
ista secunda ' initium sumat cum textis sic respondentibus communi, ut
puto, exspectationi nostrae,

Plures iam fecerunt animadversiones circa ordinem materiatum trac-
tandarum. Vice mea, circa ordinem istum aliquas propositiones, si fas
est, enunciabo.

Scopus pastoralis huius Concilii requirit ut descriptio Ecclesiae ap-
pareat in unitate sua organica, integrans omnes essentiales Ecclesiae
mysterii aspectus, ut semper requirit fidei catechesis. Capita praesentis

schematis, prout iacent, feliciter jam aliquam inspirationis unitatem prae-
bent, praecipue post decisionem commissionis de laboribus Concilii coor-
dinandis inserendi post cap. I novum caput de populo Dei in genere.

Attamen, optandum videtur hanc unitatem organicam schematis in
quaestionibus maximi momenti adhuc adimplere.

1. Caret hoc schema aliquo procemio tractante de Verbo Dei reve-
lante. Verbum Dei ab origine et incessanter fundat et convocat Ecclesiam.,
Ad hoc prooemium elaborandum, elementa certe inveniri possunt in
schemate de divina revelatione.

2. In connexione cum capite de populo Dei, inseratur caput de tra-
ditione in Ecclesia. Vita Ecclesiae etenim, de generatione in generatio-
nem, Spiritu Sancto eam gubernante et inspirante, a Verbo Dei custo-
ditur et ipsa Ecclesia Verbum Dei custodit; a Verbo Dei nutritur et
ipsa Ecclesia Verbum Dei incessanter enucleat; a Verbo Dei regitur et
ipsa Ecclesia Verbum Dei fideliter ministrat; a Verbo Dei tandem ad
consummationem dispensationis divinae ducitur et ipsa Ecclesia omnes
homines ducit ad Verbum Dei petfecte cognoscendum. Haec est enim
vivida et vivificans Ecclesiae traditio, cui in nostro schemate confessio-
nem optamus dare.

3. In fine capitis vel post caput de vocatione ad sanctitatem in
Ecclesia, necesse est Ecclesiam manifestare in animatione et orientatione
sua eschatologica, qua recapitulatur in Christo, Regi saeculorum immor-
tali, omnis ista creatio. In nostris temporibus materialismo impregnatis
et in desperatione positis debemus manifestare in Ecclesia spei christia-
nae profunditatem et actuositatem, et oculos omnium hominum conver-
tere ad adimpletionem divinae dispensationis in adventu Domini.

4, Quomodo melius et perfectius concludere constitutionem dogma-
ticam de Ecclesia Christi quam instituendo in ista constitutione caput
de B. Maria Virgine? Non minuimus, e contra, conditionem et momen-
tum B. Mariae, postulando ut de eadem Virgine non tractetur in aliquo
schemate separatim. Vocatio enim singularis Mariae ei datur in populo
Dei, qui est Ecclesia, et omnes aspectus essentiales mysterii Fcclesiae
inveniuntur in ista personali vocatione B. Mariae, Ad nutriendam ac
tuendam pietatem credentium incorporare debemus quod spectat ad
Mariam tam in doctrina de Domino Iesu quam in doctrina de Ecclesia
Domini,

Conclusio mea, venerabiles Fratres, dubitationem quamdam vult
praevenire circa votum nostrum proxime emittendum.

Votum nostrum, salvo meliori iudicio, significabit quod ad examen
quatteor capitum nobis iam propositorum devenire possumus. Votum
istud tamen nullo modo reiciet aliquas novas considerationes circa ot-

dinem materiarum propositarum, nec etiam insertionem aliquorum ca-
pitum de novo adlaborandorum.” Dixi.

In textu scripto iradito: ' deest.  ? In nomine Claudii Flusin, ep. St. Claude;
Pauli Ioseph Schmitt, ep. Metz; Petri Boillon, ep. Verdun; Pauli Seitz, ep. Kon-
tam; Andreae Jacq, ep. tit. Cerasa.

7

Exc.mus P. D. ARMANDUS FARES
Archiepiscopus Catacensis-episcopus Squillacensis

Venerandi Patres conciliares,

Mihi intentio non est de schemate patato de Ecelesia in hac secunda
redactione aliquid dicere, sive comparationem instituendo cum illo de
quo in prima sessione huius Concilii disceptatum est — quod certe
posset etiam utilitatem afferre ad ostendendum, ex notatis differentiis,
in quo progressus factus sit, saltem sub quibusdam respectibus, in ra-
tione determinationis »zateriae ' — sive ordinem materiae tractatae enu-
cleando ita ut clarius appareat quid sit Ecclesia.

Notum tamen est omnibus in constitutione hac dogmatica de Eccle-
sta Christi maximum laborem in eo positum esse, et etiam adhuc ponen-
dum, ut simul, quamdiu est possibile, conciliari possint in expositione
doctrinae ordo theologicus et ordo gnoseologicus.

Omnes scire desiderant (en ordo gnoseologicus qui respondere debet
exigentiis humanis, praesertim hodiernis) omsues scire desiderant’® quid
reapse sit Ecclesia {(en ordo theologicus, en mysterium salutis, abscon-
ditum a saeculis in Deo, revelatum et perfectum a Filio, quod urgetur
continuo a Spiritu Sancto in Ecclesia et per Ecclesiam etc.).

Hinc cogitavi non esse abs re, si meum unum desiderium Patribus
conciliaribus exponerem, iudicio ipsorum supponendum, videlicet se-
quens, :

Partem materialem schematis quod in manibus habemus conside-
rando, servata quidem divisione in diversa capita, sicut nunc prostat
licet diversa ratione ordinanda, unicuique numero praemittenda esset
quaedam propositio declarativa doctrinae quam Concilium tradere wvult.

Huiusmodi propositiones ne sint tamen simplex indicatio materiae,
sicut nunc in schemate sunt illa verba initio cuiuscumque numeri posita
et’ postea in redactione definitiva auferenda; sed sint vera propositio
doctrinae, ita ut cuicumque textum legenti — sive sit Pater conciliatis,

vel theologus, vel fidelis, vel etiam non fidelis, qui tamen vult scire
quid Concilium Vaticanum II edixerit de Ecclesia — statim pateat ef
doctrina ef sensus doctrinae, e/ colligatio doctrinae, e/ unitas corpotis
doctrinae quae est ex divina revelatione, aptata tamen menti et etiam
— sit venia verbo — mentalitati hominis hodierni: quae doctrina ab Ec-
clesiae summo magisterio profertur ad hoc: 1) @t catholici confirmentur
in fide (en finis pastoralis); 2) u# fratres separati clare sciant ipsam fidem
Ecclesiae catholicae (en finis oecumenicus); 3) et #¢ homines universi
veritatem divinam de Ecclesia Christi attingere valeant et Dei opitu-
lante gratia ad ipsam Ecclesiam suaviter allici, ut salutem aeternam in-
veniant, quae est in Christo Tesu (en finis missionarius).

Abstineo ab exemplis adducendis. Puto tamen tali modo et partem
materialem schematis et etiam partem formalem valde iuvati posse ad
claritatem doctrinae et expositionis eiusdem doctrinae, Dixi.

In textu scripto tradito: ' doctrinae, etc. 2 deest. 3 deest.

8
Exc.mus P. D. HADRIANUS DJAJASEPOETRA

Archiepiscopus Dijakartanus

Venerabiles Patres Concilii et carissimi Fratres Qbservatores,

Nomine episcoporum Indonesiae, qui sunt numero triginta unus,
in primo laudem exprimo, sed etiam quasdam observationes criticas
generales propono. ,

Laudare in hoc schemate volumus:

1. Ordo totius schematis conveniens videtur, dummodo secundum
notam in fasciculo secundo, pag. 5, pars prima cap. II1 (scl. a n. 23 usque
ad n. 25 inclusive) ponitur ante cap. II. Ita enim procedens decretum
prius loquitur de iis quae omnibus fidelibus totius populi sunt commu-
nia, postea autem de speciali munere hierarchiae in populo Dei. Obser-
vandum tamen est, quod tunc facile non erit speciale munus laicorum
ulterius determinare; munus enim laicorum praecise erit commune
totius populi munus.

2. Nobis placet cum card. Frings quod mysterium Ecclesiae inde ab
initio exprimitur in categoria sacramentalitatis: Ecclesia ut signum effi-
cax salutiferae unionis hominum cum Deo et inter se. Hac enim catego-
ria aptissime exptimitur intima connexio inter realitatem humanam et

divinam in Ecclesia; et quidem sub categoria quae fidelibus omnibus fami-
liaris est. Insuper sic suggeritur intima relatio inter sacramentum quod
est Ecclesia et septem sacramenta quae ab Ecclesia celebrantur; haec
enim septem sacramenta sunt actus qui ab Ecclesia exercentur, et qui-
bus fideles vitae Ecclesiae inseruntur. Relatio autem haec expressius
significari deberet,

3. Laudamus cum D. Gargitter quod primo loco ponitur notio
populi Dei, cum qua coniunguntur notio Corporis Christi ac ceterae
imagines. Haec notio populi Dei videtur sub aspectu pastorali maxime
convenire, cum bene exprimat et nutriat conscientiam fidelium, seipsos
in unione cum ceteris omnibus visibili constituere Ecclesiam.

4. Probamus etiam quod hoc schema in lucem ponit divinum episco-
porum munus et ad hoc proficiscitur ex collegio universalis episcopatus.
Sic enim auctoritas episcopalis authenticum suum valorem obtinet, dum
tamen praecavetur periculum alicuius particularismi episcopalis. Hoc
etiam principio statuto bona invenitur via, qua suprema auctoritas et
infallibile magisterium Romani Pontificis harmonice componatur cum
auctoritate et magisterio episcopali. Ut tamen mox indicabimus, in hoc
puncto quaedam sunt in textu, quae emendatione indigent. Ad verum
momentum episcopatus in luce ponendum confert quod docetur conse-
crationem episcopalem esse sacramentum.

5. Felici modo sermo est prius de universali ad perfectionem voca-
tione, ita ut status perfectionis appareat tamquam modus specialis huius
vocationis universalis,

Alia tamen etiam in hoc textu sunt, quae nobis videntur omnino
emendanda, quorum haec schema ut totum spectant:

1, Clarius et expressius significari deberet Ecclesiam, dum myste-
tium suum proprium enuntiat, non loqui nisi humiliter et ex oboedientia
fidei. De seipsa loquitur, non ut modo humano seipsam exaltet, sed
solummodo quia fide divina credit, mysterium suum ad homines salvan-
dos et ad Deum glorificandum conferre. Expressior humilitatis profes-
sio totum textum pervadere optamus. Huc refert, quod in toto textu
nostro aspectus eschatologicus non satis in lucem ponitur. Recte quidem
dicitur Ecclesiam actione Christi constituere « germen et initium regni
caelorum », sed hoc principium ulterius evolvi deberet et totum textum
permeare.

2. Non satis apparet illud, quod inter praecipua Ecclesiac munera
est, scilicet ut in terris peregrinans Patrem in Christo et per Christum
glorificat fide, spe et caritate, cultu liturgico expressis. Mentio cultus
divini in integro schemate vix fit. Tamen illud officium cultuale Ecclesiae
est fundamentum decreti de Liturgia, et constituit principale quoddam

officium totius populi Dei, et motivum quo praecipuo multi religiosi
moventur, Ratio huius omissionis forsitan est, quod in hoc schemate
iam non fit mentio clara de praesentia Christi in Ecclesia, Doctrinam
tamen hanc iam approbavimus in cap. I de Lifurgia.

3. Adhaeremus, nos episcopi missionarii, ex toto corde voto, a
card. Frings iam expresso, ut munus missionale Ecclesiae in luce po-
natur,

Suo tempore inter alia de incorporatione in Fcclesiam, de diaconatu,
de relatione inter collegium episcopale et Romanum Pontificem, de as-
sensu magisterio debito, de notione laici, verba facere speramus. Dixi.

Exc.mus P. D. PErICLES FELICI, secretarius gemeralis:

Rogantur omnes venerabiles Patres ut ad sua loca redeant, quia in-
fra quadrantem horae habebitur suffragiorum actio citca schema de Ec-
clesia in universum seu globatim sumptum.

9
Exc.mus P. D. IOSEPH GUFFENS

Episcopus tit. Germanicianensis

Venerabiles Patres,

Schemati de Ecclesia, in genere sumpto, consentanea mens nostra
— seu motio' — sequenti modo brevissime exprimi posset.

Multo plus quam olim, hodie felicis apostolatus una ex conditionibus
sine qua non reduci videtur ad fiduciam nullo modo ambiguam homini
tribuendam, magis.

Historiae etenim universae, si ultima tantum decennia attente exa-
minarentur, quaestio poneretur an homines in potestate constituti, cle-
tici non excepti, doceantur expetientia etiam dolorosa, fiduciam homini
tribuere aequam.

Exempli gratia: nuper in Occidente manuales operarii incapaces
reputabantur qui sua propria regerent negotia. Sed nunc, de facto, ma-
gna saltem ex parte, ab operariis manualibus tegitur res oeconomica;
at, proh dolor!, saepe mente evangelica vel ignota vel spreta. In Asia
evenerunt dolorosae diversae experientiae.

Nunc alio in campo dicuntur africani esse, ac multas per venturas
generationes fore, minores...”

Em.mus Moderator: Faveas, venerabilis Pater, loqui de themate!
Orator: [ submissa voce] Loquor de themate... loquor de schemate...
[elata voce] Relinquo... parolam,

In textu scripto tradito: ' suggereret aliquam motionem quae, ? infan-

tiles. Dictum hoc est falsum; sonat tamen ubigque quasi in montanis repercussa
vox. Additur quod occidentales permulti benefactores, obliti, ut videtur, bene-
ficiorum ipsismet a Domino mulia per saecula concessorum, periculose saepius
proclamant se a non occidentalibus bene meritos esse. Quod est verum, sed nul-
lum confert quasi primatum, seu quoddam ius primogeniti. Maxima pars orbis
revera aliquid morae habet iuxta historiae fortuita. At hodie illis in regionibus
nova via progrediuntur res multo breviori illa multisaeculari dicta nobis bene
nota. Hoc sat mirum phaenomenon oculis multorum apparet valde periculosum.
Utique; apparet nihilominus tanquam fulgens digitus ipsius Creatoris, qui omnes
aequo animo diligit homines, etiam illos horae undecimae operarios. Videtur Deus
mederi huic supradictae morae. Non videtur ergo timendum, nec dolendum, sed
peramanter totis viribus adhaerendum providentiali huic methodo hucusque inso-
litae. Ergo homini cuicumque, occidentali necne, fiducia multo magis est tribuenda,
praceunte Christo Domino, qui Petro et eius sociis agnos et oves concredidit pa-
scendos, non obstantibus innumeris difficultatibus quae Salvatori erant bene notae,
non obstante insuper defectu experientiae. Nam quae sunt homini suis propriis
relicto viribus impossibilia, non tamen talia evadunt Dei adiuvante gratia. Speratur
haec motio inserenda aliquo modo non tantum schemati de wrissionibus. Quia ut
patet convenit etiam fractionibus non parvipendendis occidentalium populorum,
esset motio brevissime schemati de Ecclesia inserenda.

10
Rev.Mmus P. D. TUCUNDUS GROTTI

Praelatus Nullius Acrensis et Puruensis

Dilectissimi venerabilesque Patres,

Et mihi omnium minimo et ex amplissima et longinqua Amazonia
venienti liceat pauca dicere de schemate proposito.

Certe multa inveniuntur digna laude; tamen:

1. Lingua adhibita multoties est dura et termini frequenter usur-
pantur in sensu non proprio aut non consueto.

2. Modus exponendi non est perspicuus, multa pluries repetuntur,
non satis patet connexio inter partes, citationibus farcitur ita ut potius
ad opus musivum comparari possit quam ad opus natura sua unum.

3. Quoad materiam. Schema autem fuxta quod divinum salutis con-
silium, quod totius tractationis est fundamentum et generalis structura,
pro pastorali munere proponendum, iam a saeculis lucide et complete

expositum invenitur in omnibus et singulis orientalibus Anaphoris
Sacrificii Euchartistici, sive Byzantinis aut Syriacis, sive Armenis aut
Ethiopicis; quibus concordant maiores Pontificalis Romani preces con-
secratoriae et ipse S. Gregorii Magni sermo cuius parvum fragmentum
citatur in cap. I dum e contra totus sermo esset attendendus prout lege-
batur hucusque in homilia tertii nocturni Dominicae Septuagesimae,
scilicet: de consilio Dei in se; de consilio Dei in exsecutione ab Adam
usque ad ultimum electum,

Cum denique sanctitas sit de natura Ecclesiae, cap. V cum cap. I
fundendum est ubi sermo est de natura Ecclesiae, vel immediate post
ipsum collocandum esse videtur. Dixi.

Em.mus Moderator: Per modum exceptionis, quia sumus tantum
in altera congregatione huius periodi, loquatur exc.mus D. Sergius
Méndez Arceo, episcopus Cuernavacensis in Mexico, qui nuperrime loqui
petiit,

11
Exc.mus P. D. SERGIUS MENDEZ ARCEO

Episcopus Cuernavacensis

Venerabiles Patres,

Veniam loquendi petii ad hoc ut adhaererem petitioni tam card.
Frings tam card. Silva Henriquez, ut schema hoc integretur cum tracta-
tione de sanctitate in Ecclesia, In hoc enim capite tam de B. Maria Vir-
gine potest agi, quam etiam de omnibus sanctis; quae tractatio valde uti-
lis, immo, necessatia est, quia fundamentum solidum devotioni sancto-
rum omnibus fidelibus praebetur et etiam modi et limites huius devo-
tionis possunt assignari.

Finis huius tractationis tam pastoralis quam oecumenicus potest
considerari: pastoraliter enim, praesertim in nostris regionibus, neces-
sarium omnino puto ut hi limites et modi assignentur, quia nostri fide-
les maxime amant devotionem erga sanctos ita ut aliquando Christus
unicus mediator obliviscatur; et oecumenice loquendo certissime adsunt
rationes ad hoc ut fratres nostri non catholici non pauca contra Ecclesiam
dicant propter has exaggerationes. Dixi.

Textus scripto traditus:

Disserendum iudicatur a nonnullis circa sanctitatern historicam in Eeclesia,
cum de Ecclesia in caelis agatur. Tractatio de B. M. V. inserenda proponitur, immo

3

explicite loquuti sunt de aliis sanctis viris et mulieribus card. Frings et card. Silva
Henriquez, necnon ep, Gargitter, attamen perfunctorie et obiter tantum,

Iam vero attente considerare debemus nos usque nunc nullibi, nisi breviter
in schemate de §. Liturgia, egisse de sanctis, nec in posterum acturos esse de loco
quem sancti occupant in Fcclesia, de eorum cultu, de communicatione inter nos
et illos seu de eorum invocatione, de eorum imaginibus et reliquiis, de abusibus
qui maculant ex hoc capite Ecclesiam, et fideles non paucos a cultu per Iesum
Christum unicum Mediatorem nostrum Deo Patri debite tribuendo avertunt.

Scimus existentiam non tantum possibilitatem sanctitatis historicae in Eecle-
sia ad essentiam ipsius Ecclesiae pertinere, quia actio Spiritus Sancti est indefecti-
biliter efficax et in sanctis suis mirabiliter se Deus manifestat.

Sancti praeterea sunt complementum necessatium Christi in Corpore eius
quod est Ecclesia et adimplent ea quae desunt passioni eius.

Ecclesia hanc sanctitatem historicam magna cum humilitate sed etiam cum
ingenti gaudio crebro proclamavit miraculis sancitam et in dies quam pluries per
beatificationem et canonizationem proclamat quam pluries.

Cultus sanctorum in populo Dei a sacra hierarchia exercetur et fovetur et in-
ter fideles quam maxime amatur.

Cum aliunde in schemate de Ecclesia nullibi de Fcclesia in caelis triumphante
seu de regno Dei eschatologico, nec de nexibus inter haec duo stadia sermo sit,
omnino necessarium mihi videtur hanc lacunam complere.

Inseratur etgo caput de Ecclesia in caelis ubi ample de B. M. Virgine, prima
inter creaturas redemptas, typo Fcclesize et Matre fidelium agatur, nec non et
de aliis sanctis qui magno cum heroismo vitam in baptismate receptam coluerunt
et ideo exemplum nobis praebent et incitamentum et preces nostras coram Deo
commendant.

Haec tractatio aliunde suadetur ex fine pastorali huius Concilii et simul ex
fine sic dicto oecumenico.

Pastoraliter etenim omnes qui de instructione populi nostri recta, verbo Dei
praecipue fundata, et de vero Dei culin, de participatione nempe actuosa et con-
scia in actionibus liturgicis populi Dei congregati, ideoque et de dispositione interna
locotum ad convocationem ipsius populi Dei functionaliter et symbolice accommo-
datorum, curamus, indigentiam maximam principiorum ab omnibus bene cogni-
torum experimur, qUOrum Ope excessus ex una et ex altera parte vitentur.

Oecumenice vero loquendo fundamenta sanae doctrinae de sanctis et eorum
cultu, modo nostris temporibus accommodato, animadversionibus bonae fidei non
catholicorum adamussim consideratis, si in memoriam et ad trutinam sollemniter
tevoceniur, magni emolumenti erunt, praesertim si limites et modi dicti cultus
conciliariter assignantur,

12
Em.mus P. D. MICHAEL carp. BROWNE

Em.mi Praesides, venerabiles Patres,

Paucis omnino verbis me nunc expediam, scilicet dicendo quod in
mensura totius possibilitatis ratio habebitut a commissione conciliari
de doctrina fidei et morum de propositis a singulis venerabilibus Pa-
tribus. Proposita evidenter sunt varii valoris, quaedam sunt etiam discu-
tibilia et quaedam sunt de quibus, ut puto, discussio aptius fieret dum
de singulis capitulis agetur.

Sed qualitercumque sit, his diebus habebimus examen apud com-
missionem conciliarem ut videatur quomodo hoc schema ita potest emen-
dati et emendationes proponi. Dixi.

Exc.mus P, D. PericrLEs FELICI, secretarius generalis:

Multi Patres petierunt an in hac secunda periodo Concilii iisdem
privilegiis frui possint ac in prima periodo. Responsio est omnino affir-
mativa, Itaque possunt celebrare Missam vespertinam, quando mane
fuit vel sessio vel congregatio; habent facultatem audiendi confessiones
et eamdem facultatem dare possunt etiam suis secretariis si velint. Ha-
bent etiam privilegium antimensii, et omnia privilegia in universum
quae fuerunt concessa in prima periodo huius Concilii,

Nunc, quoad suffragationem nunc habendam. De mandato modera-
toris haec communico: disceptatione expleta de principiis generalibus
schematis, fit nunc suffragiorum actio, seu suffragatio, an schema gene-
ratim seu globatim sumptum placeat, ita ut transitus fieri possit ad
disceptandum de singulis capitibus.

Si responsio maioris partis, nempe quinquaginta unius supra cen-
tum, erit Placet, examinabuntur postea ex ordine singula capita, propo-
sitis, si res ferat, etiam diversis subdivisionibus. Si vero responsio erit
No#n placet, schema remittetur ad commissionem vel commissiones com-
petentes, ut de dictis rationem habeant. Suffragiorum actio in hoc casu
fiet tantum per Placet et Non placet.

Quaeritur igitur, audiant omnes: « Placetne schema de Ecclesia ge-
neratim vel globatim sumptum, ita ut transitus fiat ad capita singula
examinanda? ».

Suffragatio, ut stetur praescriptis Ordinis, fiet per schedulas. Patres
scribant suum votum stylo sibi tradito et non alio, quia secus machina

mechanographica non operatur; itaque scribant stylo sibi tradito, ita ut
signum (crux, linea vel aliquid huiusmodi) ambitum seu fines areolae
selectae non transgrediatur.

Gratias! Et nunc repetitur diversis linguis.

Versio gallica
(P. D. Ioannes Villot, subsecretarius)

La discussion des principes généraux du schéma de Ecclesia étant ter-
minée, il va étre procédé maintenant au vote sur le schéma considéré dans
son ensemble, 4 savoir: « Ce schéma dans son ensemble plait-il & I’Assemblée
de telle sorte que 'on puisse passer & la discussion des divers chapitres? ».

Si la majorité répond Placet (il s’agit ici de la moitié des voix plus une),
les divers chapitres seront examinés dans lordre ol ils se trouvent actuelle-
ment présentés, ordre qui pourra &tre remis en question 3 propos de la dis-
cussion chapitre par chapitre.

Si la majorité répond Non placet, le schéma sera renvoyé 4 la commis-
sion ou aux commissions compétentes pour qu’elles tiennent compte des
remarques présentées.

Le vote en pareil cas se fait seulement par Placer ou Non placet.

La question est donc: « Placetne schema de Ecclesia generatim vel glo-
batim sumptum, ita ut transitus fiat ad capita singula examinanda? ».

Que les Péres veuillent bien écrire avec le crayon qui est A leur disposi-
tion et de telle sorte que le signe (croix ou ligne horizontale) ne dépasse pas
les limites du petit carré qui est destiné i le recevoir.

Versio anglica
(P. D. Ioannes Krol, subsecretarius)

May I have Your attention please!

Since all who have requested the opportunity have spoken, we shall now
vote on the acceptance or rejection of the schema de Eeclesia. The specific
question of the balloting is: “ Does the schema de Ecclesia in general meet
with your approval as suitable matter for further discussion of its particular
chapters and decrees? ”

The vote is simply a Placet vel a Non placet vote. You are asked to use
the graphit pencil which is placed at your desks. Marks made with other
instruments will not register on the tally machine., The mark should be
within the square of your choice.

The question will be resolved by a majority vote, that is 50 per cent
plus 1. If the Nown placet votes exceed 50 per cent, the schema will be

returned to the Commission for further attention. If the 50 per cent plus 1
votes are Placet, the schema will be used as matter for discussion of its
particular chapters and decrees.

Thank you!

Versio germanica
(P. D. Villelmus Kempf, subsecretarius)

Da nmun die globale Diskussion des Schemas de Ecclesia abgeschlossen
ist, findet jetzt die Abstimmung statt, ob das Schemaz als Ganzes Zustimmung
findet und man infolgedessen {ibergehen kann zur Behandlung der einzelnen
Kapitel. Wenn die absolute Mehrheit mit Placet stimmt, werden die enzeilnen
Kapitel der Reihe nach behandelt; wenn nicht, wird das Schema zuriickge-
wiesen an die betreffenden Kommissionen, um die Ausstellungen aufzuar-
beiten.

Bei dieser Abstimmung handelt es sich nur um die Alternative Placet
oder No#u placet. Die Viter benutzen bei der Ausfiillung der Stimmzettel
den magnetischen Bleistift, Anzukreuzen ist eines der auf dem Stimmzettel
vorgesehen Kistchen.

Versio arabica
(P. D. Philippus Nabaa, subsectetarius)

Versio bispanica
(P. D. Casimirus Morcillo, subsecretarius)

Terminada la discusién de los principios generales del esquema de Eccle-
sia, se va a proceder ahora a la votacién de la totalidad del mismo, esto es:
si place a la Asamblea, para pasar a la discusién de cada uno de los capitulos.

Si los votos de la mayorfa — la mitad mds uno -— son favorables al
esquema se procederd al estudio y debate de cada uno de los capitulos, Si
los votos no son favorables, el esquema serd devuelto a la comisién o comi-
siones competentes para que lo tomen en la consideracién debida.

La votacién en este caso se hard solamente por las férmulas: Placer o
Non placet.

Se pregunta, pues, a los Padres: ¢Aprueban los Padres Conciliares el
esquema de Ecclesia en general de modo que ya se pueda pasar al estudio
de los capitulos?

Los Padres deben escribir su voto o papeleta con el ldpiz magnético y
en el lugar o casilla sefialado para esto, de manera que no excedan los limites
de la casilla. .

Muchas gracias!

[Intervallum 14 momentorum].

Exc.mus P. D. PericLES FELICI, secrefarius generalis:

Dum officium mechanographicum operatut, et speramus bene, aliqua
nuntia communico venerabilibus Patribus.

Primum nuntium est triste, quia exc.mus D. Thomas Pothacamury,
arch, Bangalorensis in Tndia, gravissimo motbo correptus hic Romae et
morti proximus, nostras preces postulat, Committimus em.mo P, D.
card. Valeriano Gracias ut nostra vota exc.mo praesuli velit porrigere.

Communico pariter congregationes generales omnibus diebus haberi
praeter sabbatum et dominicam. Si autem sabbato et dominica aliqua
caerimonia habebitur, praesertim a Summo Pontifice, ob aliam rationem,
Patres vehementer rogantur ut assistant; sed congregationes generales
sabbato et dominica non habebuntur,

Tertio communico themata seu schemata, quae commissio de coor-
dinandis rebus Concilii, adprobante Summo Pontifice, statuit hac periodo
esse tractanda, si tempus suppetet,

Primum schema est de Ecclesia, quod nunc tractamus. Sequitur
schema de B. Maria Virgine, Matre Ecclesiae.

Dein, fere ad complementum disciplinare tractatus dogmatici de
Ecclesia: De episcopis et regimine dioeceseon. Postea, de apostolatu
laicorum. Dein, de oecumenismo... si tempus suppetet,

Aliquid aliud nuntiabo, postquam noverimus exitum suffragationis.
Interea velint Patres venerabiles exspectate, et claudetur haec con-
gregatio quando praeses id iusserit.

[ Intervallum 23 momentorum].
Moderator: Faveant omnes audire. Loquitur exc.mus secretatius
generalis.

Secretarius generalis; Communico exitum suffragationis circa schema
de Ecclesia in universum:

Pracsentes votantes . . . . . . . . . 27301
Dixerunt placet . . . . . . . . . . 2231
non placet Ce 43

placet iuxta modum, quod est votum
nullum in hoc casu . . . . . . 3

Suffragia nulla, quia votum non est bene ex-
pressum . . . . . . .. ... 24

Itaque schema est admissum ad ulteriorem disceptationem.

Antequam disceptatio incipiat, lego aliquam notulam quam exaravit
relator schematis, em.mus card. Michaél Browne:

« Commissio conciliaris de doctrina fidei et morum examinabit ob-
servationes omnium venerabilium Patrum, Non sunt omnes aequalis
momenti et quaedam sunt disputabiles. Quaedam quoque potius respi-
cfunt unum vel alterum capitulum schematis. De singulis ratio uti opot-
tet habebitur ». Dixi.

Moderator: Tuxta votum congregationis, fit transitus ad discepta-
tionem de singulis capitibus schematis de Ecclesia.
Incipit disceptatio de prooemio et cap. I.

13

Em.Mmus P. D, ERNESTUS carp. RUFFINI
Archiepiscopus Panormitanus

Venerabiles Patres conciliares,

Tam ab initio schematis, nimirum in introductione et in cap. I plura
digna sunt quae laudentur et adprobentur; sed non desunt repetita et
quae, ut mihi videtur, emendanda vel saltem aptiora reddi debent ut cum
fine pastorali Concilii congruant,

Ad introductionem quod attinet, unum exopto: ut sermo fiat clarior
atque concinnior,

De iis autem quae cap. I continentur haec adnotare audeo:

Pag. 7, n. 2, lin. 22 legimus: « Haec Congregatio iustorum, etc. ».
Quaenam est, quaeso, ista Congregatio? Etenim lapsos in Adamo, quos
misericors Deus non dereliquit, Congregationem seu societatem confi-
cere quis vere proptieque affirmaverit? Porro, lapsi in Adamo, etsi auxilia
ad salutem ab aeterno Patre accipiant, num omnes dici possunt iusti,
ita ut simul sumpti Congregationem constituant iustorum? Usus quoti-
dianus #os' docet multos — proh dolor! — remanere peccatores,

Lin. 26 s., legimus: « ... omnes sua morte (Christus) redimeret, fra-
tresque suos in filios Patris constitueret ». lamvero, si fratres sunt Christi,
sine ulla opera iam filii Patris sunt, quin ipse Christus eos in filios consti-
tuat, Neque appellativum nomen « fratres », in textu, de fratribus secun-
dum carnem accipi potest, quia redemptio, quae jbidem commemoratur,
extenditur ad omnes homines.

Pag. 8, lin. 4: si sancta Dei Ecclesia ante Christum fuit praefigurata
et praeparata, in novissimis temporibus non est solummodo manifestata,
ut in textu asseritur, sed condita vel constituta, i. e. ad effectum plene
adducta. : -

N. 3, lin. 17, semper pag. 8: « ... (Ecclesiam) aptisque mediis vi-
sibilis seu socialis unionis, (Christus) insttuxit ». His verbis breviter
leviterque tanguntur duae gravissimae veritates, quae ampliorem sermo-
nem certe mererentur: 1) natura essentialiter socialis Ecclesiae; 2) eius
unitas, quae est Ecclesiae proprietas ac nota praecipua, Cur non affir-
matur aperte id saltem: Ecclesiam Christi hisce in terris esse societatem
genere suo petfectam, a ceteris omnibus societatibus distinctam, eisque
longe praestantem, ac unitate fidei, unitate instrumentorum sanctifica-
tionis et unitate regiminis coram omnibus facile splendescere?

Ibidem, lin. 18, legimus Christum aedificasse Ecclesiam « super Pe-
trum et apostolos ». Haec Petri et apostolorum consociatio in funda-
mento Fcclesiae sine ullo discrimine, quae pluries invenitur in schemate,
nullo testimonio biblico fulcitur et in errorem inducere potest. Adorabilis
Salvator noster uni Petro dixit « Tu es petra — kepha — et super hanc
petram aedificabo Ecclesiam meam ». Si Pawlus in epistula ad Ephe-
sios...” appellat apostolos fundamentum aedificii Dei, scil. Fcclesiae, id tan-
tum voluit, ex contextu, significare: apostolos, simul cum prophetis Novae
Legis, primos adhaesisse Christo lapidi angulari, quasi murum fundamen-
talem. cui deinceps fideles, tamquam lapides vivi, superaedificati sunt...’

Lin. 21 s.: « ... ut sit pro universis et singulis sacramentum visi-
bile, etc. ». Quater in capite de quo agimus, Ecclesia vocatur « sacra-
mentum ». Quod nomen, ut omnes sciunt, iam dudum in catechesi chri-
stiana septem sacramentis proprie dictis reservatur; idcirco, ab indole

Concilii pastorali omnino dissonum est, Si quis enim hodie Ecclesiam
appellaret Sacramentum, obscurus in dicendo fieret et longas teneretur
addere explicationes, Adnoto insuper hanc locutionem haeretice pluries
adhibuisse Georgium Tyrrell, sacerdotem apostatam et modernistarum
veluti principem,

Lin. 29 s.: « ... per quem Pater homines peccato mortuos in Chri-
sto resuscitat », Sanctus Paulus boc loco* non loquitur de morte spi-
rituali, sed de morte physica (quae quidem introducta est in mundum
humanum per peccatum); et consequenter non agit de resurrectione
per gratiam, ut insinuatur in textu, sed de resurrectione mortuorum,

Lin. 32 s.: hic, et similiter pag. 9 inde a lin. 27, nulla est distinctio,
equidem summi momenti, inter charismata, seu gratias gratis datas, de
quibus apostolus quater manifesto tractat ...}, et gradus hierarchicos, ad
quos regimen et administratio Ecclesiac inde ab initio pertinuerunt, ut
abhinc pluribus annis conatus sum demonstrare libro, typis edito,
La Gerarchia della Chiesa negli Atti degli Apostoli e nelle lettere di
S. Paolo ..}

Pag. 9, lin. 13: « ... de eius corpore ut uno pane participamus ». Ne-
scio cur testimonium paulinum invertatur. En verba apostoli: « Unum coz-
pus sumus omnes qui de uno pane participamus ». Nempe: ideo unum
corpus sumus omnes quia de uno pane, scil. eucharistico,” participamus.

Pag. 9, n. 5, lin, 15 s.: « ... non tantum ut corpora nostra per sen-
sibilia sacramenta Corpori eius clarificato coniungantur, etc. ». Ast, per
sacramenta Novae Legis, praeter corpus, etiam anima, scil. homo totus,
cum corpote et anima, confungitur cum Christo.

Lin. 21: « quem (Christum) dedit Pater caput super omnem FEc-
clesiam, etc. ». Textus graecus, secundum criticam rationem, aliud te-
statur; adtov Ewxey xepalny dmép mdvra T &xxinoiq, « et ipsum
dedit caput Ecclesiae super omnia », #on super omnem Ecclesiam, su-
per omnia, Omep movra.®

Lin. 33 s., et lin. 37: « In diversis muneribus, praesertim quando
ministeriis sacrae hierarchiae exercentut... », ef deinde:’ « quae fideles
et imprimis praepositi Ei (scil. Christo) ministrando suscipiunt » (vel,
ut alii praeferunt, « operantur »). In utroque loco praestantia praeposi-
torum Ecclesiae, in comparatione fidelium, adverbiis « praesertim » et
« Imprimis » non satis servatur.

Pag. 10, linn. 12-14, legimus: « hoc corpus — equidem mysti-
cum — Christum in terris vere repraesentat eiusque actione germen et
inittum constituit regni caelorum, ad quod sperandum perducitur ».
Quomodo, quaeso, potest dici Corpus mysticum repraesentare Christum
in terris, cum ipsum Corpus Christi mysticum sit Christus totus? Pro-

fecto insulsitatem non effugeret qui de se affirmaret repraesentare
seipsum! ,

Deinde quid significat « actione huius Corporis mystici constitui
germen et initium regni caelorum », cum regnum caelorum sit, in ore
Christi, Ecclesia ab eo plene in tetris condita?

Linn. 14 et 15, legimus: Sicut Christus est « pleroma Dei », ita
Ecclesia est « pleroma seu plenitudo Christi in ea inhabitantis ». Haec
audacissima comparatio perperam omnino trahitur e Sacris Litteris.
Ante omnia, S. Paulus non dicit Christum esse pleroma seu plenitudi-
nem Dei, sed in Christo inhabitare omnem plenitudinem divinitatis
corporaliter, 76 mAdowua 17j¢ Bedrnroc cwpatinds | nempe esse Verbum
Dei incarnatum, Insuper, penitus absonum est asserere Ecclesiam esse
pleroma seu plenitudinem Christi in ea inhabitantis, quia Ecclesia est
pars huius plenitudinis Christi, quae plenitudo est Corpus Christi my-
sticum integrum, cuius ipse Christus est caput, Ecclesia autem est, ut
dictione S. Toannis Chrysostomi utar, Capitis complementum, quatenus
caput in corpore completur membris.

Demum pag. 11, n. 7, linn, 7-10. Societas visibilis in Ecclesia et
mysticum Christi Corpus habentur quasi duo elementa, humanum et
divinum, quibus Ecclesia coalescit. Quod quidem non placet, quia
quemadmodum Pius XII, Pauli apostoli et SS. Patrum, praesertim
S. Augustini, vestigia premens, lucide in Encyclicis Litteris Mystici
Corporis Christi .° et Humani Generis ..."' docet: Corpus Christi my-
sticum et Ecclesia unum idemque est; aliis verbis Ecclesia, ut Christus
eam condidit, est ipsum Corpus mysticum, a quo igitur nullatenus
distingnitur, Quapropter una eademque Ecclesia est adspectabilis seu
visibilis societas cum vita invisibili per inhabitantem Spiritum Sanctum,
qui est eius anima. Dixi. '

In textu scripto tradifo: ! non. 1 (2, 20). 3 (cf. 1 Cor. 3, 10 s.).
* loco ibi laudato. * (I Cor. 12, 8-10; 28.30; Rom. 12, 6-8; Eph. 4, 1; cf.
1Cor. 14,26). °® Roma 1921. 7 deest. 8 deest. ? deest. 0 (1943).
1 (1950).

14
Exc.mus P. D, IOANNES CAROLUS ARAMBURU

Archiepiscopus Tucumanensis

Venerabiles Patres,

Quamvis n. 5 in pag. 9 bene se habeat, tamen videretur desideran-
dum quoddam elementum alicuius momenti,

Nam ibi apparet Iesus Christus mortuus et resuscitatus mittens Spi-
ritum Sanctum, et ita tamquam constituens suum Corpus mysticum,

Ibidem Christus praesentatur ut diffundens suam vitam in membris
per baptismum et per sui panis participationem.,

Praeterea per instrumentum ministerii suae Fcclesiae Christus est
aedificans suum Corpus mysticum in tempore,

Videretur dicendum quod in hoc n. 5 de Ecclesia ut mystico Cot-
pore Christi esset opportunum et magni momenti exprimere breviter
aliquid de puncto centrali vitae christianae, nempe de unitate sociali
christianorum in Corpore mystico per suum speciale sacramentum ad
hoc, i. e. per S. Eucharistiam,

De hac unitate efficienda per Eucharistiam non datur specialis ex-
pressio, Et in hoc Concilic magnt momenti habentur ea omnia quae ad
unitatem fovendam ducunt, sive inter fratres nostrae FEcclesiae sive
inter fratres in Christum credentes.

S. Thomas de hoc pane Eucharistico dicit: « In hoc sacramento
est aliquid quod est sacramentum tantum, ipsa species panis et vini; est
aliquid quod est res et sacramentum, scil. Corpus Christi verum; et
est aliquid quod est res tantum, scil. unitas Corporis mystici, sine qua
non potest esse salus ».

Et ita possumus dicere unitatem quod est sighum Ecclesiae, et
desideratum magnum Christi orantis, verificari in Eucharistia, quia haec
et significat et causat unitatem Ecclemae

Hoc modo praesentatur intima et essentialis relatlo inter Ecclesiam
et Eucharistiam.

Concludendo ergo propono ut in hoc schemate, quando loquitur
de pane eucharistico, non solum praesentetur Christus ut « reficiens
turbas », sed expresse et clarius manifestetur efficacia ipsius quoad uni-
tatem socialem Corporis mystici Christi fovendam et tuendam.

Et ad hoc postulo ut in n. 5, pag. 10, lin. 10, ante vetba « quia etc. »
scribatur haec locutio: «in sacramento Fucharistiae unitas Ecclesiae
maxime verificatur », aut aliud simile. Dixi.

In textu scripto tradito: ' deest.

Moderator: Proxima congtegatio generalis erit die crastina, hora 9.

1

Exc.mus P. D, CAROLUS BALDINI
Episcopus Clusinus et Pientinus

Commissioni expertorum toto corde ac sincero animo gratias ago pro
optimo schemate de Ecclesia quod Patribus pracbuerunt examinandum.,

Sit hoc verbum minimi ex patribus ad eorum solacium: bene impenderunt
tempus ad hoc opus explendum. Nam si attenderent tantum ad observationes
propositas concludere possent in amaritudine animi in cassum se adlaborasse
et nihil boni fecisse. Observationes plerumque propositae sunt ad optimum
in materia subiecta adsequendum; quandoque vero, alii alia persaepe con-
traria requirentes, observationes hoc unum probaverunt, expertos mediam ac
auream tenuisse viam,

Et revera, schema dat episcopis et sacerdotibus argumenta nova ac fecun-
dissima pro catechesi ad populum, dum Ecclesiam repraesentare possunt non
sub adspectu iuridico, tamquam societatem baptizatorum, ut in veteri cate-
chismo, sed in mysterio efus intimae constitutionis uti Corpus Christi my-
sticum, uti familiam Dei, et aliis imaginibus ex Evangelio depromptis.

Et hoc plene videtur respondere optatis Ioannis XXIII, cui in corde
erat praesentandi mundo FEcclesiam uti sponsam sine macula aut ruga; et
Pauli VI, qui inter fines optatos et a Concilio adsequendos posuit « novam
conscientiam Ecclesiae in cordibus christianorum, Ecclesiae, nempe, uti fami-
liae Dei, de qua omnes baptizati aeque participant, et ad cuius vitam omnes
concurrere possunt precibus, oblationibus, exemplis et operibus ».

At in n. 10, in quo agitur « de non christianis ad Ecclesiam adducendis »
praecter argumenta allata, « Christum pro omnibus mottuum esse, et cmnia
bona existentia apud homines posse considerari tamquam praeparatio evan-
gelica et lumen a Deo datum... », in lin. 16 post verbum « intendit » bo-
num mihi videretur et aliud argumentum ponere, quasi exemplificationem
veritatis iam adfirmatae; nempe: « Homines enim, anima naturaliter chri-
stiana dotati, quaedam prosequuntur bona, quae eos nobilitant, eisque ad

* Huiusmodi textus lecti non sunt quia Patres vel, scripto exhibito, loqui
non petierunt vel iuri loquendi renuntiaverunt.

Deum stetnunt viam: unitas gentium absque originis differentia, commu-
nicatio bonotum, solidarietas in calamitatibus, pax universalis et institia. Haec
bona in Ecclesia novum acquirunt robur et faciliori consequuntur itinere
per Iesum Christum, qui homines suo sociavit sanguine et Deum hominibus
uti Patrem acquisivit ».

Haec vel similia verba constituunt argumenta, ni fallor, hominibus nostri
temporis eorumque menti, magis aptata, psychologice et historice loquendo.
Verba quae sequuntur: Qui, Christum etc., ut caput-versum novum, poni
possunt,

2

Exc.mus P. D. FELIX BONOMINI
Episcopus Comensis

Ad schema de Ecclesia globatim consideratum quod attinet, haec mea
desideria humillime secretariae generali eiusdem Concilii per scriptum pro-
pono:

1. De Maria Virgine, vera Matre Ecclesiae, potius quam in schemate
distincto, disseratur in toto decursu schematis, ita ut appareat qualis vere
est, Mater Corporis realis Christi et Mater Corporis mystici: ipsa enim
genuit Feclesiae fundatorem; ipsa praebuit materiam sacrificii permanentis
Novae Legis; ipsa cum loanne adfuit oblationi a Christo Deo Patri pro Ec-
clesia peractae; ipsa, post Ascensionem, apostolos praeparavit ad receptio-
nem Spiritus Sancti; cum ipsa primi credentes erant perseverantes in ora-
tione, in fractione panis et in doctrina apostolorum, ut clare patet ex libro
Actuum,

2. Inter argumenta quae primatum probant principis apostolorum ma-
xime clarescant passus biblici de quibus quasi unanimiter usi sunt Patres,
i. e.: « Tu es Petrus et super hanc petram aedificabo Ecclesiam meam, ... tibi
dabo claves regni caelorum »... et « Pasce agnos, pasce oves », ad fideles
et episcopos significandos, secundum interpretationem Patrum et Doctorum.

3. In loco principali ponatur SS. Eucaristiae sacramentum, semper prae-
sens in Ecclesia ad unitatem fidelium efformandam sive in sacrificali oblatione
Missae sive in participatione fidelium ad eandem mensam.

4. Ad Ecclesiam in terra designandam, praeferatur vocabulum « Ecclesia
militans » et in memoria revocentur fratres qui fere semper in uno vel in
altero loco persecutionem patiuntur nomine Ecclesiae Christi, ut hodie
patet in ea quae a Pio XII v, m, definita fuit « Ecclesia silentii ».

5. Maxime recolatur mysterium Pentecostes, de quo Ecclesia ortum
duxit, praedicante Petro et praesentibus apostolis.

3

Excmus P. D. CAMILLUS PLACIDUS CROUS Y SALICHS
Episcopus tit. Cratiensis, vic. ap. Sibundoyensis

Post caput ultimum schematis de Ecclesia convenientes et opportunae
essent — uti videtur — additiones: De Ecclesiae membris in purgatorio
detentis; et de eiusdem Ecclesiae membris in aeternitate cum Christo regnan-
tibus et Deum in caelo glorificantibus. Rationes sunt:

1. Ut tota Ecclesia appareat in tribus suis statibus, nempe: ut peregrina
et militans in terra; ut patiens et purificationi subiecta in purgatorio; et ut
gloriosa et regnans in caelo. Visio solummodo Ecclesiae in terra peregri-
nantis partialis est; et si non loquitur de termino huius peregrinationis,
visio Ecclesiae incompleta manet. Terminus peregrinationis est intima, glo-
riosa et aeterna coniunctio cum Deo in Christo Tesu «in laudem gloriae
gratiae eius » (Eph. 1, 6).

2. Ratio pastoralis valde suadet ut de Ecclesia triumphante et etiam
de Ecclesia patienti agatur; quod evidens est, et quod « sanctorum commu-
nionem » multum fovere potest.

3. Etiam id commendare videtur ratioc oecumenica: ut tota Ecclesia
bene, et non incompleta tantum, agnoscatur, in sua triplici dimensione ex-
posita.

4

Exc.mus P, D. CAESARIUS D’AMATO
Episcopus tit. Sebastenus in Cilicia, abbas S. Pauli de Urbe

Humilis abbas S. Pauli de Usbe, ep. tit. Sebastenus, quae sequuntur in
simplicitate cordis et sermonis tibi pandit. Tuum, si tibi placuerit, esto hanc
paginam transmittere quibus competit, vel dilacerare.

Quae de episcopis titularibus in aula protulit exc.mus ep. Monacensis
in Principatu vero fundamento theologico innixa mihi videntur; immo et ego
de hac re aliquid dicere voluissem, sed spatium investigandi et recogitandi
mihi non obvenit.

Pauca tantum trado.

Forsitan in nostra venerabili Ecclesia latina plus attenditur potestas furis-
dictionis quam potestas Ordinis sacri. Hoc maxime displicet cum cogito de
episcopis qui in Romana Curia Summum Pontificem adiuvant, vel de his qui
suam dioecesim reliquerunt, vel aliam non habent nisi titularem. Evenit ut
isti episcopi diminuti se sentiant coram episcopis residentialibus, qui non
semper nec omnes eos honorare satagunt ut decet.

Experto crede Ruperto!

Contra praxim orientalium, in ipso iure liturgico latino non pauca reser-
vantut episcopo loci, qui utique potest plura concedere episcopo extraneo,
sed potest etiam denegare, et quidem non alia de causa quam ad propriam
iurisdictionem et dignitatem tuendam, ut videtur, Unde fit ut si quis concedit,
contradicit aliquando praxi finitimorum episcoporum; si non concedit reco-
gitandum venit illud « summum ius summa iniuria ».

Libenter legi quae proponuntur in schemate de episcopis et de dioecesium
regimine praesertim in cap. I, B) pag. 36. Addere tamen vellem ut episcopi
omnes ubique benedicere valeant populum, tam intra quam extra ecclesias,
Ordinario loci non praesente. Si opus esset adderem expresse quod sacellum
domesticum episcopi extranei, etiam mere titularis vel auxiliaris, Ordinarius
loci non potest nec debet visitare,

Ut etiam apud orientales dignitas patrum cardinalium integre honoretur,
et apud populum nostrum latinum ipsorum S. Romanae Ecclesiae principum
episcopalis dignitas clarius pateat, cupio quod cardinales, qui sedem residen-
tialem non regunt, titulum aliquod episcopale habeant et in suis subscriptio-
nibus adhibeant, ita ut, verbi causa, dicatur: « N.N. diaconus cardinalis
S. Apollinaris et arch. tit. Serdicensis ».

Quoad ius, non historicum omnino, sed mere consuetudinarium Ritus
Romani ut tanta insignia liturgica reserventur Ordinario loci, exopto ut hae
reservationes minuantur, E. g.: baculum pastorale, quod in consecratione sua
accepetrunt, omnes deferre possent cum in pontificalibus procedunt; item
antiquum ornamentum episcopale quod formale vel fibula vocatur non esset
prohibendum extra dioecesim vel episcopis titularibus. Praecipue suggererem
ut episcopi omnes extra territorium, si hoc habent, et etiam in Romana Curia,
mozzettam supra mantellettum deferant, Absonum enim videtur, saltem mihi,
ut eodem prorsus habitu induantur praelati Pontificiae Domus, sacerdotes
simpliciter, et Summi Sacerdotes. Crux et annulum de facto non apparent nisi
attente et a prope inspicientibus, et pileolum ac birectum deferre non solum
ante Summum Pontificem, sed et in ipsis Capellis Papalibus Pontifice ab-
sente, nescio de qua mysteriosa causa, episcopi prohibentur,

Ad modum Appendicis haec sequentia dicam:

1. Antiquorum Ordinum regularium episcopi, immo et cardinales, ve-
stes induunt utique praelatitiac formae, sed coloris typici religionis suae.
Attamen scio, et in ipsa aula conciliari conspicio aliquos episcopos religiosos
in habitu coloris violacei. Hoc valde displicet... Dedecus profecto non est
sed meritum esse religiosum.

2. Pluribus abbatibus, moderno tempore, et credo non a Sacta Rituum
Congregatione, concessum est privilegium deferrendi pileolum et birectum
coloris violacei. Hoc quod concesserat Codex Iuris Canonici, non displicet
in casu abbatum nullius, seu exercentium iurisdictionem ordinariam in pro-
prio territorio.

Verumtamen non placet in casu aliorum abbatum, vel de regimine tan-
tum, vel etiam mere titulatium (quod quoque concessum est),

De facto aliquae abbatize et aliqui abbates tot meritorum onusti sunt
et tantum ab hominibus honorantur et aestimantur ut iuste ab Apostolica
Sede beneficiis cumulantur. Si isti per pileolum et birectum ab aliis abbati-
bus distinguendi sunt, multo magis ab episcopis qui consecrationem adepti
sunt erunt diversificandi. Ergo alium colorem seligant Officiales Romanae
Curiae concedentis.

Excellentissime Domine, habe me excusatum et considera me celeriter
et sine adiutorio noctu scripsisse!

Gratias tibi humanissime ago.

5
Exc.mus P, D, PAULUS GURPIDE BEOPE
Episcopus Flaviobrigensis

Circa schema de Ecclesia in genere, paucis verbis meam sententiam expri-
mere vellem.

Approbatum est schema de Ecclesia, quod sempet optimum consideravi.

Incommoda quae in praecedenti schemate signata fuerant, nempe quod
esset extra modum iuridicum et scholasticum perfecte vitantur. Infertur etiam
correctiones propositas perpensius consideratas fuisse.

Maxime laudandum novum schema quatenus in ipso peroptime charac-
ter pastoralis, biblicus et patristicus ostenditur. Constanter S. Scripturam ut
fundamentum earum quae duse dicuntur sumit, et per lectiones SS. Patrum
sollerter homines praeteritae et hodiernae aetatis connectit.

Quamvis nimis extensum appareat, agendo de constitutione dogmatica
conciliari, tamen eius extensio nobis placet, nam quaestio de Ecclesia ut prae-
cipua inter omnes quaestiones conciliares ut fundamentum aliarum ceterarum
disciplinarum consideranda est.

Demptis quibusdam minoris momenti de quibus in praecedenti agebatur,
in hoc non parum profectum est. Structuratio quinque capitum ex quibus
constat optima videtur et ut ita dicam insuperabilis.

Sermo adhibitus in ipso optime accommodatur modo loquendi fratrum
separatorum, et aptissimus est ad nuntium christianum homini hodierno,
etiam non credenti, manifestandum. Stylo conciso, parco et pleno unctionis
gaudet.

6

Rev.mus P. D. CORNELIUS HEILIGERS
Superior generalis S.M.M.

Pracceptum caritatis erga proximum omnibus imponitur; ab apostolo
Toanne, uti comprobatio dilectionis erga Deum, exhibetur (1 fo. 3, 17; 4, 20),
atque fidelis huius praecepti adimpletio, tam affectiva quam effectiva, tessera
salutis a Domino nostro extollitur (M. 14, 35-40).



404 ACTA CONC. VATICANI II — PERIODUS II

Caritas, per auxilium quod indigentibus filiis praestatur, quam maxime
matri convenit, Ut clarior appareat vultus Ecclesiae quae in praesenti sche-
mate variis sub imaginibus inter quas: « Dei familia » atque « omnium Ma-
ter et Magistra » proclamatur, eius munus caritativum atque obligatio opera
misericordiae tam spiritualis quam cotporalis exercendi et promovendi ex-
pressius in luce ponenda sunt.

Missio exercendi opera caritatis insita habetur in ipsa Feclesiae constitu-
tione. Dominus noster, Ecclesiae conditor, « pertransiit benefaciendo et sa-
nando omnes » (Acz. 10, 38). In prima missione apostolis collata Dominus
cisdem curam infirmorum praescribit: « Curate infirmos » (Le. 10, 9). Di-
lectio uti conditio et anima regiminis ecclesiastici a Domino exigitur (cf. To.
21, 15-17).

Exercitium caritatis ab apostolis tamquam in missione a Domino accepta
insertum habetur, pro qua explenda adiutores sibi adiungunt et diaconos
instituunt {Act. 6, 1-6). ‘

Ecclesia iam a primis temporibus et constanter decursu saeculorum mu-
neri et obligationi opera misericordiae exercendi per innumeras institutiones
(xenodochia, hospitalia, domos orphanis destinatas), et per fundationem
atque approbationem piorum coetuum fidelium et religiosorum institutorum
satisfecit et ita sensus caritatis et misericordiae in ipsa societate et inter
populos diffudit.

Ecclesia, peculiari et proprio titulo, pauperibus et egenis cuiusque gene-
ris devincitur, quod praesertim nostro tempore quando adsistentia etiam a
civili societate et ab aliis institutionibus exercetur, prae oculis habendum
est. Nunc sicuti semper est Mater pauperum et egenorum uti in aula conci-
liari a pluribus ardenter commemoratum est. Adsistentia ex catitate proce-
dens semper afflatu religioso inspiranda est et cum simplici philanthropia
confundi non potest.

Quapropter quam maxime in votis est sollemniter proclamare munus et
officium Ecclesiae per suos ministros aliosque religiosos viros ac mulieres
necnon laicos, quibus ad hoc mandatum Ecclesia committere valet opera mi-
sericordiae spiritualis et corporalis exercendi et promovendi: nempe curam
infirmorum, adsistentiam otrphanorum et aliorum indigentium, auxilium illis
qui in societate difficultatibus opprimuntur praestare etc.

Qua de causa aliquae additiones praesenti schemati inseri deberent:
cap. [, n. 3, pag. 9, lin, 32, post verba: « ... augmentum Dei » (Col. 12, 19)
addere: « Harum ministrationum fidele exercitium etiam per opera miseri-
cordiae a Supremo Iudice praemio coronabitur cum pronuntiabit quod indi-
gentibus fecistis, mihi fecistis (Mz. 25, 35-40). ..In diversis... ».

Loco cit. lin. 35, post « Rex » addi posset: « Medicus noster ».

Inter munera episcoporum, opportunum, immo necessarium videtur ad-
dere munus praesidendi exercitio caritatis, vel simpliciter « caritati ». Ideo
in n. 18, pag. 29, lin. 14, post verba « ministerium nuncupatur... » addendum

est: « atque sensus et caritatis opera in bonum cuiuslibet generis indigentium
secumfert ».

N. 21, pag. 31, lin. 40: Novus numerus addendus esset ita concinnatus:
« De episcoporum munere praesidendi caritati ».

« Cuilibet pastori, uti vices gerenti Dei qui caritas est (I Jo. 4, 8-16)
munus et onus incumbit opera caritatis, tamquam distinctivum signum quod
a Domino nostro suis discipulis datum est {cf. Jo. 13, 35} in Ecclesia fovendi
ac regendi titulo peculiari in favorem pauperum et indigentium quos semper
Ecclesia secum habebit (M. 26, 11) eiusque quodammodo hereditatem ac
patrimonium constituunt ».

Sancta Mater Ecclesia mysterium Christi exprimere et vivere pergit, qui
dixit: « Venite ad me omnes qui laboratis et onerati estis et ego reficiam
vos » (M. 11, 28).

7

Exc.mus P. D. AUDENUS McCANN
Archiepiscopus Capetownensis

Cum schema nostrum tractare intendat de Ecclesia in universim, et qui-
dem maxime sub lumine renovationis pastoralis quae nostris diebus tam ne-
cessaria apparet, videtur mihi quaedam circa illud observanda et quaedam
proponenda esse.

Mea igitur sententia, par. 15 (de presbyteris et diaconis) valde incompleta
remanet, praesertim ubi de presbyteris est sermo. In cap. IIT schematis fuse
tractatur de laicis et de eorum loco et functione in Ecclesia; cur non idem fit
et amplius pro presbyteris? Cur de presbyteris tam exigue agitur, cum munus
eorum tanti momenti sit ut Concilium propositum sibi pastoralem finem at-
tingat? Cogitate, venerabiles Patres, nos episcopos esse tantum bis mille quin-
gentos, presbyteros autem, « providi cooperatores ordinis nostri » ad plura
centena millia adnumerari.

Quare omnino assentio proposito iam facto ut specialis sectio schematis de
presbyteratu instituatur. Item toto corde assentio proposito ut munus epi-
scopi pastoralem ductum presbyteris pracbendi clare in schemate delineetur.
Sed etiam longius procedere vellem. Etenim, ista proposita in effectum deduci
non poterunt nisi munus presbyteri in tota oeconomia evangelizationis et cu-
rae pastoralis clarissime in luce ponatur. Et sane, licet episcopus pastor sit
principalis, maxime, ut iam praeclare dictum est, a presbyteris dependet. Ipsi
enim vinculum constituunt inter episcopum et fideles, populum Dei. Episco-
pus non potest esse ubique, omnia per seipsum facere, omnes personaliter
videre. Presbyterorum est munus episcoporum pastorale ad gregem ferre, ut
ita dicam; et vicissim presbyterorum est populi necessitates et indigentias epi-
scopo patefacere, immutationes in methodo pastorali opportuno tempore pro-
ponere — uno verbo, omnia agere quae ad mediatorem inter episcopum et
populum spectant.

Quae ut clarius adhuc appareant, iterum redeamus ad illa verba in ordi-
natione presbyteri a nobis saepe prolata: « sint providi cooperatores ordinis
nostri ». Sane episcopo committitur munus triplex docendi, sanctificandi et
regendi; sed ad hoc munus adimplendum concurrunt, et quidem modo indi-
spensabili, presbyteri, ita ut vere mereantur laudari ut « gaudium nostrum et
corona nostra ». Etenim ipsorum est non tantum verbum Dei praedicate, ac
sacramenta administrare, sed etiam incertis consilium dare, vacillantes confor-
tare, haesitantibus persuadere, omnes denique in plena vita christiana dirigere.
Proinde, ut mundo nostro hodierno Tesus Christus vere realis appareat, vere
« spiritus et vita » sit, non tantum nobis episcopis est adlaborandum, sed
etiam et magis presbyteris, qui idem sacerdotium Christi nobiscum participant.
Si Ecclesia verum in mundum influxum habitura est, si magnae nostrae urbes
iterum sunt evangelizandae, hoc unice fieri potest, ut arbitror, presbyterorum
labore, zelo et vitae sanctitate, Nam in isto tam vitali apostolatu moderno
presbyteri potiores partes habent, plus quam laici, immo plus quam ipst
episcopi.

Totum id ad quod Concilium Oecumenicum tendit in hoc uno consistit:
in instauratione totius mundi in Christo. Totum id ad quod presbyteratus
tendit est in hoc, quod talis optata instauratio in effectum deducatur: quod
facere debent presbyteri tum spiritum laicorum apostolorum animando, tum
juventutem instruendo, tum scholas tuendo, tum familiam protegendo, tum
maestos et dolorem patientes consolando.

Tamvero, venerabiles Patres, quae hucusque dixi de presbyteri munere
in schemate de Ecclesia clare agnoscendo magis adhuc valent de iis presbyteris
qui in paroeciis operam navant. Etenim in paroecia populus Dei suam vivam
invenit expressionem, in illa communitate nempe in qua vita Christi quam
maxime alitur et de eadem vita quam maxime vivit et agit. Per istam vivam
communitatem renovatio pastoralis efficietur, novas evangelizandi rationes su-
per solidum fundamentum quarundam veterum aedificando. Inter has ultimas
sane eminet, adhuc nostris diebus, visitatio familiarum in domibus earum, de
qua in mente venit adagium, anglice « a house-going priest makes a church-
going people », seu: si presbyter ad domos vadit, populus ad ecclesiam venit.

Nonne igitur clarum est munera presbyterii maximam Concilii attentionem
mereri, si finem nostrum, ut per Ecclesiam Christus omnibus hominibus notus
fiat, attingere volumus?

Sunt et alia bona, quae ex clara munerum presbyterorum delineatione
sponte sequuntur:

Primo quidem, presbyteri se sentient arctiore vinculo caritatis Christi
inter se coniungi. Iam permulta de collegialitate episcoporum in hac aula
dicta sunt. Sed ne obliviscamur, quaeso, idem de collegio presbyterorum
statuere, eadem claritate. Quod sane ad maximum Ecclesiae bonum redun-
dabit: nam coetus presbyterorum, corde magno et animo volenti, eo alacrius
ad arduum evangelizandi opus concurret quo fortius se sentient in uno com-
pagine uniri.

Secundo vero, collegium presbyterorum, quod (ut iam antiquitus perspicie-
batur) veluti corona episcopum circumdat, valde profunde conscium evadet se
cum ipso episcopo in qualibet Ecclesia locali intimis vinculis adnecti, et quidem
vinculis non mere externis et iuridicis, sed amoris et sacerdotalis laboris et
responsabilitatis. Ita episcopi et collegii presbyterorum socius labor efficiet
quod in unaquaque Ecclesia locali in dies magis Christi effigies eluceat. Ita
etiam, quemadmodum episcopus sine presbyteris agere fere non potest, sine
episcopo nihil, ut iam voluit S. Ignatius Antiochenus, in Ecclesia agatur.

Propono igitur ut specialis instituatur sectio seu paragraphus in quo clare
ostendatur participatio presbyteri in nostro sacerdotio quod Christi est, et
consequenter, in triplici munere sacerdotali docendi, sanctificandi et regendi
~— uno verbo, Christum hominibus dandi.

8
Exc.mus P. D. FRIDERICUS MELENDRO

Archiepiscopus Nganchimensis

Quamvis sero, nondum tamen inutile iudicamus sequentia ad ven. com-
missionem de Eeclesia mittere.

Petitur ut postremum caput in schemate de Ecclesia sit: De Ecclesiae
capitis cognitione et dilectione.

In n. 1 huius capitis exponi possunt excellentiae personae divinae
Christi; in n. 2 excellentiae, potestas, virtutes animae Christi; in n. 3 excel-
lentiae, qualitates corporis Christi; in n. 4 principium, causa, ortus Ecclesiae,
i. e., amor divinus et humanus Iesu Christi, in transfixione eius lateris con-
summatus; nam « ex latere Christi Ecclesia orta est »; in n. 5 exponatur
amor, quem profiteri debent erga Tesum Christam membra Ecclesiae; eorum
enim Tesus Christus est necessarium exemplar, unicus thesaurus, salus unica.

Rationes quae expostulant eiusmodi additionem.

1. In schemate agitur de membris Ecclesiae, nempe, de sacrae hierar-
chiae membris, de membris laicis, de membris acatholicis, de B. V. Maria,
Ecclesiae singularissimo membro. Cur non directe et expresse de capite
omnium membrorum sit agendum?

2. Finis pastoralis Concilii, Nihil magis necessarium hominibus quam
cognitio, dilectio, imitatio D. N. Iesu Christi. « Haec est enim vita aeterna
ut cognoscant te solum Deum verum et quem misisti Tesum Christum ».

« Deus, quos praescivit ... conformes fieri imaginis Filii eius, Iesu
Christi ».

3. Necesse est ut membra Christi cum suo Capite uniantur per fidem,
caritatem ceterasque virtutes; atque ita cum ipso, pet ipsum et in ipso perfi-
ciantur quotidie, donec exclamare valeant cum apostolo Paulo: « Mihi vi-
vere Christus est ». « Vivo ego, non iam ego, vivit vero in me Christus ».

4, Verus oecumenismus in terris consequetur, si omnes homines salutem
et vitam Christi vivant.

5. Etsi theoretice multa praeclara de Christi Ecclesia declarentur et
doceantur, si ad Ecclesiae capitis cognitionem, dilectionem, imitationem non
excitentur omnes homines, maxime fideles, fructus consequentur parvi.

9
Exc.mus P. D, ANTONIUS PAWLOWSKI

Episcopus Vliadislaviensis

Intensissima cura et sollicitudo Ecclesize, quae universae humanitatis
sortem respicit atque omnes homines salutari unitate cum Christo complecti
exoptat, haec sunt quae mihi in praesenti schemate de Ecclesia maxime pro-
batur. Quo etiam tendit haec efficax et magnifica veritas de Corpore Christi
mystico argumentum omne schematis penetrans unaque cum comprobatione
peculiari indolis Ecclesiae, quae est collegialitas.

Doctrina de Corpore Christi mystico clare nobis proponit principium or-
ganicum, quo iubetur omne membrum eiusdem seu omnem hominem, etiam
propter suum bonum, ad incrementum et bonum totius corporis contendete
idque per confessionem fidei atque exercitium virtutum. Itaque clare apparet
mutuus nexus ac relatio inter singularem hominem et societatem, inter ea
quae in vita spirituali sunt individua et universalia.

Per principium vero collegialitatis id demonstratur, quod in Ecclesia con-
tinuam instaurationem progressumque promovet, magis magisque cunctas
rationes et consuetudines vitae humanae afficit atque pervadit. In ordine hie-
rarchico quem ipsa importat duplex relatio deprehenditur, quarum altera sur-
sum, altera deorsum agere potest, Nam episcopi unitatem cum visibili Capite
Ecclesiae, Summo Pontificis unitatem servare tenentur plenamque ei oboe-
dientiam ac subiectionem praestare. Idem Summus Pontifex non solitarie,
sed coram collegio episcoporum eoque auxiliante agit. Episcopus est pater
et moderator pro suo clero dioecesano, singulique sacerdotes ejusdem mini-
steria fidelibus praestant in singulis paroeciis. Sed episcopus in multis rebus
adiuvatur etiam consilio et voto sui cleri, Sacerdotes sacra ministeria fidelibus
praestantes ipsi quoque spiritualiter ditantur per reverentiam a fidelibus
sibi redditam et per comparatum adiutorium ab eisdem seu collaborationem.
Quae omnes manifestationes vitae in Ecclesia fructus sunt Spiritus Sancti,
quo operante ipse Christus in illis agit omnemque hominem bonae voluntatis
in viam salutis deducit.

Quibus generatim de indole totius schematis dictis, pauca verba de qui-
busdam complendis, mutandis vel corrigendis ibidem proponere audeo. Et
imprimis de: nimis severe mihi sonare videntur ea, quae dicta sunt de salute
fidelium in parte I, n. 8, pag. 12 vv. 8-14,

Nam obvio sensu doctrina ibidem proposita cuidam rigorismo sapere vi-
detur. Siquidem in eis quae ad salutem absolute necessaria definiuntur, omnis
ambiguitas sedulo vitanda est. Communis autem doctrina Fcclesiae haec
est. Salutem aeternam consequitur homo, qui in statu gratiae per amorem
informato de vita decessit. Recuperatio status gratiae etiam ultimo momento
vitae, in expiratione ipsa facta, salutem aeternam homini secumfert. Quo
ineffabile mysterium divinae misericordiae ipso Christo testante manifestatur.
Ut christiani seu fideles catholici in statu gratiae, fidei et caritate vivant
virtutesque exerceant, haec sunt gravia atque veneranda hortamina, haud
tamen apta sacpe sunt in doctrina definienda. Proinde quae in schemate
dicta sunt, doctrinae Ecclesiae de perseverantia finali aliquomodo aliena vi-
dentur. Quae perseverantia finalis a Concilio Tridentino « magnum donum
Dei vocatur » (Denz., Ench. Symb. 836).

Oportet praecavere, ne haec adhortatio in praedicto schemate enuntiata
pro doctrina definita accipiatur. Quod aliquatenus eos praecipue deprimere
potest, qui plene Ecclesiae adhaerent.

Praeterea quoad partem secundam schematis pauca verba de iure paren-
tum mihi referre videtur. Merito ibidem extollitur Ecclesiae missio ad omnes
homines Deo et Christo lucrandos, Et hic opportunum videtur saltem pauca
verba de pueris baptizatis, quorum salus ante usum rationis iam extra dubium
posita est, inserere, Aliqua mentio de eorum salute promovenda ipsam prae-
stantiam muneris et officii parentum in Ecclesia melius in luce poneret atque
ea quae in schemate in parte II, n. 30, pag. 19, v. 16 ss. maiorem vim ac
potestatem tribueret. Cum laicismus modernus ipsum ius et officium ad reli-
glosam instructionem et educationem filiorum impugnet, aequum est ac op-
portunum, ut Concilium Oecumenicum summa auctoritate sua ea confirmer,
quae in Litteris Encyclicis beatac memoriae lToannis Papae XXIII, Pacem in
terris clarissimis verbis enuntiantur: « In hominis iuribus hoc quoque nume-
randum est, ut et Deum, ad rectam conscientiae suae normam, venerari pos-
sit, et religionem privatim publice profiteri » (A.A.5., 1963, p. 260}. Con-
sequenter item atque aptissime bona religiosa et moralia hominis aliis ver-
bis earundem Litterarum Encyclicarum tueantur, nempe: « Quam ob causam,
si qui magistratus iura hominis vel non agnoscant vel violent non tantum ab
officio suo discedant, sed etiam quae ab ipsis sint imperata, omni obligandi
vi carent » (A.A.5., 1963, p. 274).

Et in fine mei sermonis pauca de aliis generatim dicam.

Maximum momentum omnis activitatis ac studii in pace conservanda,
quae gravissimum bonum universae humanitatis est, nemo est qui non agno-
sceret, Sed prae omnibus aliis negotiis bonisque tutandis a Concilio Oecume-
nico Ecclesia sancta protegenda est aptissimisque institutis ita instruenda,
ut fundamentum, columna et lucerna ardens veritatis et virtutis sit tam pro
universis confessionibus christianis et non christianis utque splendissimis
suis coeptis et consiliis omnes homines bonae voluntatis ad plenam unionem
cum Deo alliciat atque omnes in uno ovili sub unico pastore coadunet.

10

Exc.mus P D. URBANUS M. PERSON

Episcopus tit. Cymaeus, vic, ap. Hararensis,
adm. ap. Hosannensis et Neghelliensis

Durante Concilio, Curia Romana saepe accusata fuit, et ad eam defenden-
dam, dictum est Cariam Romanam labori suo valde addictam esse. Mea humili
opinio haec est:

1. De iure Curia Romana est in servitium Summi Pontificis ad Ecclesiam
gubernandam; de facto, uti res hodie stant, ipsa regit Ecclesiam cum Summo
Pontifice.

2. Tamvero, Curia Romana officialibus {« fonctionnaires ») constituitur.,
Quod officiales illi necessarii sint, et labori suo valde dediti, extra dubium po-
nitur, et personaliter nullam habuerim causam de eis habendi querelam. Sed
sunt mere officiales (« fonctionnaires ») quibus episcopatus « ut praemio do-
natus » confertur.

3. Em.mus P. D. card. Ruffini Ecclesiam alicui exercitui aequiparavit, In
exercitu revera adsunt officiales qui administratores vocantur et in officiis la-
borant; sed illi non regunt exercitum. Exetcitus regitur ab illis ducibus qui
semper habent responsabilitatem in re militari.

4. A pari necesse est ut Summus Pontifex in Ecclesia regenda adiuvetur
ab episcopis, qui responsabilitatem et munus pastorale habeant vel habuerint.

5. Illa conclusio immediate eruitur a principio collegialitatis episcoporum,
quod principium a Concilio fuit acceptatum; et valde optandum est ut illi epi-
scopi ab ipso Concilio eligantur qui, adiuvante Curia, cum Summo Pontifice
Ecclesiam gubernent.

6. Dictum fuit etiam quod officitum nuntii apostolici a laicis adimpleri
posset. Opinio haec est vera, praesertim in regionibus orientis et Extremi
Orientis. Etenim in religionibus istarum regionum austeritas vitae primum
locum obtinet: homo religiosus vel « homo Dei », neque liquorem bibit neque
fumat, pauperrime vestitur, etc. JTamvero nuntius apostolicus catholicam reli-
gionem publice repraesentat. Sed nuntius obligationes sociales habet, quibus
sese subtrahere nequit: primum locum occupat in receptionibus publicis
officialibus, quae hodie mundanae sunt; immo ipsemet tales receptiones ordi-
nare debet! Sicque, munus apostolici nuntii sicuti est, nocet reputationi reli-
gionis nostrae, et dialogum fructuosum impedit cum religionibus in illis na-
tionibus existentibus. Melius ergo est quod munera politica nuntii alicui
laico conferantur, et munera ecclesiastica nuntii, praesidentibus conferentiis
episcopalibus committantur.

11

Exc.mus P. D. DOMINICUS PETRONI
Episcopus Melphiensis, Rapollensis et Venusinus

Vos humiliter alloquitur episcopus senex, qui per triginta tres annos,
divina ope suffultus, naviter adlaboravit ut animas Christo lucrifaceret in suis
dioecesibus, quas communismus — uti dicitur — labefactare pro viribus
conatus est.

Plurimas grates omnipotenti Deo persolvi, quod summo Pontifici Ioan-
ni XXIII, immortalis et venerandae memoriae, suggessit ut Concilium Oecu-
menicum Vaticanum II convocaret, ad quod mentes atque spes hominum
cuiusvis pationis conversae sunt.

Mihi persuasum habeo opus perfectum et gloriosum Redemptionis Christi
conspici et haberi non posse, quoadusque omnes gentes quae sub caelo sunt,
Evangelii lumine non perfundantur, caelestis gratiae munimine non roboren-
tur, denique, unum ovile sub uno Pastore non componantur.

Quod ut feliciter contingat, Spiritus Sancti ductu, necesse est ut magis
veritatis lumen fulgeat, caritatis ignis flammescat, simplicitatis ac paupertatis
spiritus vigeat.

Cum totus in maligno mundus, ‘hisce praesertim temporibus, positus esse
videatur, maximus Ecclesiae est « ut evellat et destruat, aedificet et plantet »
ad novum Israél Dei efformandum, scil., ex ipsa libertas filiorum Dei, lux
fidei, spes et redemptio salutis aeternae, pax vera veluti ex uberrimo fonte
iterum iterumque proflui debent humano generi, cuius Christus adhuc valde
miseretur.

Quod quidem perfici potest si Ecclesia magis usque evangelico igne
flagrare contendat necnon paupertatis et simplicitatis spiritum diligat atque
secundet; si ancilla est non domina gentium, more nempe Divini Magistri,
qui « non venit ministrari, sed ministrare, et dare animam suam, redemptio-
nem pro multis » (M¢, 20, 28). Mens, cot, ianuae eius omnibus pateant ita
ut a cunctis populis non tantum Corpus Christi mysticum sed etiam Mater
et Magistra agnoscatur et diligatur, sitque familia Dei super terram,

Mihi tandem nunc liceat quaedam magni momenti dicere, eo consilio ut
Feclesiae utilitati magis consulatur.

1. Ecclesia — ut censeo — nulli factioni politicae atque consociationi
nonnullis gentibus communi (blocchi internazionali) adhaereat, quin tamen
recuset evangelica ratione aspicere, perfundere et prosequi quaestiones diffi-
ciliores huius nostrae aetatis ut recte apteque solvi queant,

2. Liturgia ita disponatur atque aptetur ut christifideles cuncti active
Sacris intersint, ab Eucaristico miro fonte haurientes quae vitae christianae
valde prosunt.

3. Ad ecclesiastici regiminis centralis disperditionem et distributionem

quod attinet, mihi reicienda videtur tendentia « episcopalista », quae aperte
sensim sine sensu eo tendit ut, imminuto Primatus Romani Pontificis robore,
episcoporum augeatur potestas, Quae tendentia erronea et periculosa esse vi-
detur, tum quia cum recta interpretatione voluntatis Christi discrepat, tum
quia quaevis relaxatio subiectionis 2 Romano Pontifice mox atque necessario
nccasio fiet relaxationis subiectionis sive cleri sive laicorum ab episcopis!

4. De conglobatione (centralizzazione) potestatis Romanae Curiae aliquid
humili ac sincero animo pandere cupio: doleo quod adhuc mos vigeat apud
quosdam officiales eius habendi episcopos veluti « simplices ministros » sed
non ut eos « quos — oportet bene meminisse — posuit Spiritus Sanctus re-
gere Ecclesiam Dei », necnon ut Ioannes XXIII aspexit et habere voluit,
scil. fratres atque cooperatores ad ecclesiasticum regimen.

5. Multa simplicius fiant, agilius reddantur quaedam quaestiones legibus
constitutae, abrogentur multae reservationes, ampliores facultates episcopis
concedantur de piis legatis et oneribus, denique quidquid per indultum tribui
solet iure communi assignetur.

6. Haec omnia quae sincero apertoque animo pando, omnes vel fere
omnes ex vobis cogitare, perpendere ac concupire arbitror, cum tamen longe
absit ut magnam vobis difficultatem ad consilium capiendum afferam necnon
alia immodice dicam.

Neminem autem latet rem gradatim et prudenter effici posse: @) nam,
cum Curia Romana instrumentum sit quo Primatus exercetur, si tangatur
instrumentum, dubium non est quin et quodammodo exercitium efus tangi
possit; £} si nonnullae necessariae reformationes per leges novas instauran-
dae sunt, aliae vero vigere possunt segni illa inductione novae consuetudinis
quae constet supernis principiis evangelicae doctrinae et christianae vitae.
Motus subitanei — ut facile inferri licet — favent quotquot extra legem, citra
ordinem, contra ecclesiasticam disciplinam vivere cupiunt. Proinde, ad rem
summa opus est prudentia, moderatione ac gradu. Ceterum, quis ignoret
necessitatem, qua saepe premimur, videlicet Romam adeundi atque appel-
landi nobis episcopis exstare sicuti remedium certum et efficax, praesertim
cum difficiliora aut dubiae quaestiones, mentes noctesque nostras haud ratro
agitent! Grati animi sensibus affectus, minime consentior iis, qui, in hac
sede conciliari, contra Curiam Romanam inopportune atque inepte locuti sunt.

7. Dissentio quoque ut conferantur iura et potestates conferentils epi-
scopalibus, quia hoc mihi videtur aptissimum modum minuendi auctoritatem
singulorum episcoporum. Ad rem quod attinet historia namque loquitur do-
cetque: in conferentiis huinsmodi fieri potest ut aliqui praepolleant dum, e
contra, ceteri nequeant neque quandoque putent, onere vel periculo pet-
spectis, eorum consiliis obsistere. Quod accidit Hincmaro, archiepiscopo re-
mensi (saec. nono) facile dignhoscitur. Melius enim est episcopos obnoxios
esse potestati longinquae paternae ac prudenti Summi Pontificis.

Tta sentio, ita dico, prae oculis habens quod utile et bonum videtur fra-
tribus meis in episcopatu.

Ut concludam: consentio cum voluntate plerique episcopatus qui cupit
ut negotia magis simpliciter et perspicue tractentur inter episcopos et Curiam
Romanam. Omnia juxta legem fiant, nihil contra disciplinam operetur, ut
praelucente hoc Concilio Oecumenico, Episcopi aptius et ferventius regant et
sanctificent Dominicum gregem.

Ratio agendi, iustitia, veritate et caritate redundet, ut iure meritoque
Roma caput regni Dei appellari et haberi possit!

12
Exc.mus P. D. IOSEPH PONT Y GOL

Episcopus Segobricensis-Castellionensis

1. In genere, schema praesens praestat praecedenti.

Inter nova invenitur introductio (n. 1) in qua praefinitur scopus totius
schematis.

Ipsum, proinde, ditudicandum est ex iis quae commissio profitetur se
intendisse et simul ex aliis aspectibus, ad quos forsan commissio non attendit
sed quae videatur alicuius momenti.

2. Scopus schematis, prout ex introductione deducitur, his verbis resumi
posse videtur: « Cum Ecclesia sit splendor Christi et sacramentum totius
generis humani unitatis efusque cum Deo unionis, Synodus nostra naturam
missionemque ipsius Ecclesiae declarare intendit sermone menti hodiernae
accommodato, habens speciali modo prae oculis tendentiam mundi hodierni
ad unitatem ».

Relate ad scopum sibi his verbis a commissione praefixum, fateri debeo
desiderari in schemate tractationem de missione totius Ecclesiae, quamvis ali-
qua elementa huc pertinentia in schemate dispersa inveniantur,

Optandum proinde esset ut in futura redactione cap. II de populo Dei in
genere includatur expositio missionis totius Ecclesiae relate ad Deum, ad
ipsam communitatem christianam, ad singulos homines et ad mundum,

Nec videtur superfluum hic quoque sermonem instituere de missione
Ecclesiae erga mundum, cum fundamenta tantum doctrinalia ibi exponenda
essent, quibus schema de praesentia Ecclesiae in mundo inniti possit, codem
modo quo schemata de statibus perfectionis acquirendae vel de apostolatu
laicorum, e. g., fundantur in doctrina in diversis capitibus nostri schematis
propaosita.

Extra scopum sibi a commissione propositum, alias etiam animadversiones
fas sit proferre:

3. De Ecclesia ut « sacramento Christi »: a) Feliciter introducta videtur
haec notio theologica in expositione doctrinae de Ecclesia. Ipsa enim quam
maxime apta videtur ad superandam contrapositionem inter Ecclesiam iuris
et Ecclesiam caritatis.

Unde dolendum videtur quod schema cesset ab usu huius notionis inde
a n. 7, lin. 25, et optandum maxime ut saltem doctrina cap. 111, de constitu-
tione hierarchica Ecclesiae sub hac luce elaboretur ita ut ex doctrina proposita
pateat locus hierarchiae in sacramento Ecclesiae constituendo et eius instru-
mentalitas dynamica in fructibus huius sacramenti producendis.

b) Praeterea: qua « sacramentum Christi », Feclesia debet esse et
symbolum translucidum et sighum certum praesentiae Domini in ipsa. Si
autem habeatur prae oculis scopus Concilii nostri et speciatim huius schema-
tis, qui, teste Pontifice nostro Paulo, eo spectat ut « catholica Eeclesia ut
perenni vigore praedita salutis administra cunctis appareat oportet » (Ep.
Horum temporum, 14 sept. 1963, L'Osservatore Romano 16-17 sept. 1963,
pag. 1), valde optandum est quod in nostro schemate sermo fiat de illis rea-
litatibus in quibus haec praesentia supernaturalis Christi in Ecclesia apertius
patet. Dicimus de notis Ecclesiae, circa quas nova luce egplicandum esset id
quod Concilium Vaticanum I summatim et sub aspectu apologetico declara-
verat (cf. Denz. 1794/30-13).

¢) Et si quidem vobis, venerabiles Fratres, videtur iam satis actum
esse de unitate in cap. I, de sanctitate in cap. V et de apostolicitate in
cap. 111, rogare adhuc vos auderem ut decernatis esse complendam doctrinam
de catholicitate (de qua tantum per transennam dicitur n. 10. linn. 3-4, He-
clesiam missam esse ad omnes homines) per assertionem legis accommodatio-
nis Ecclesize ad omnes culturas et valores humanos mundi, cum contempo-
raneas tum sibi decursu saeculorum succedentes, eo quod Deus nihil aliud
exigat ex parte hominis ad communionem in vita divina nisi conversionem
ad eum constantem et aversionem a peccato.

4. De conditionibus hodiernis prae oculis habendis: Sub finem intro-
ductionis (n. 1, linn. 14-15) agitur de conditionibus huius temporis inter
quas extollitur nisus ad unionem totius mundi consequendam. Et in decursu
cap. 1 exponitur locus Ecclesiae ut fermenti mundum intime ad unitatem
transformantis.

Quae quidem optime dicta censeri debent, sed etiam dolendum quod nul-
lac aliae « huius temporis conditiones » prae oculis sint habitae ut de ipsis
etiam proferatur sermo christianus.

Inter quas « conditiones hodiernas » illa videtur maximi momenti esse
quae humanismum spectat. Qui humanismus fulcitur dominio hominis supra
mundum materialem et efus vires ex parte una, et ex altera abundantiae
productionis bonorum materialium propter quam apud omnes tenditur ad
augmentum gradus vitae, quod ex consequentia secumfert augmentum gradus
culturae intellectualis et aestimationis personae humanae.

Noster homo hodiernus in toto universo maximae suae virtutis ac digni-
tatis conscius bene prae oculis habendus est nam schema nostrum debet esse
invitatio ipsi facta ad acceptationem Dei, per viam ¢t veritatem Christi in
Ecclesia.

Huic autem processui intensioris humanismi Ecclesia respondere debet

quatenus in praesenti schemate altius proclametur idea illa fundamentalis
Novi Testamenti circa reghum seu dominationem Dei, in cuius submissione
homo adimplere debet mandatum primaevum sibi terram subiciendi. Haec
submissio etga Deum includit acceptationem Iesu Christi ut viae, veritatis
et vitae, praesertim in exemplo maximo submissionis ad Patrem in Passione
et Morte.

Cum haec acceptatio theoretica et practica Dei et Christi sit conversio
erga Deum et fides in suo sensu biblico primaevo, Synodus debet altius invi-
tare hominem hodiernum ad hunc gressum, in quo prima et fundamentalis
aggregatio ad Ecclesiam datur et in quo uno possibilis est plena et superemi-
nens perfectio hominis.

Sic quoque pleniore in luce reponetur centralitas Dei et Christi in Eccle-
sia secundum ea quae nobis in sermone inaugurali commendabat Paulus VI,
et juxta illud Pauli: « Omnia vestra sunt, vos autem Christi, Christus
autem Dei ».

13

Exc.mus P. D. FULTON IOANNES SHEEN
Episcopus tit. Caesarianensis, aux. Neo-Eboracensis

Liceat mihi duas emendationes ad schema de Ecclesia proponere,
Oportet caput de missionibus includere.
1. Schema de Ecclesia non tractat de incremento Ecclesiae.
Omnis v#ta in terra crescit.
a) E. g. Vita naturalis: Crescite et multiplicamini (Gen. 1, 22);
Considerate lilia agri, quomodo crescunt (M¢. 6, 28).
b) Populus Dei per Tacobum: « Cresce et multiplicare: gentes et po-
puli nationum ex te erunt » (Gen. 35, 11).
¢) Vita physica Christi: « Puer autem crescebat et confortabatur »
(Le. 2, 40).
d) Ecclesia quae est corpus Christi mysticum crescit analogice sicut
corpus Christi physicum crescebat.
{Christus) Augmentum corporis facit in aedificationem sui in caritate
(Apt. 4, 16).
Donec occuramus omnes... in mensuram aetatis plenitudinis Christi (Epb.
4, 13).
Hoc vitale augmentum duplici quasi actione obtinetur et completur.
a) Sanctificatione eorum qui membra in acfy Christi et Ecclesiae
sunt « Omni opere bono fructificantes et crescentes » (Col. 1, 10).
b} Apostolatu erga eos qui nondum in actu sed in potentia membra
sunt,
Missiones ergo non sunt facultativae sed conmaturales ad naturam Cor-
poris Christi mystici.

Sine missionibus Ecclesia videtur quasi crystallum describi, dum e contra-
rio, est organismus supernaturalis maxime vitalis crescens usque « ad pleni-
tudinem aetatis Christi ».

Sacra Scriptura duas aetates Christi describit: unam corporis physici,
alteram corporis mystici (Le. 2, 40; Apt. 4, 13).

Incrementum in corpore mystico: missio est,

2. Missio non est vig uwica vel motus apostolorum, eleemosynarum, ab
Ecclesia stabilita et fundata ad Ecclesiam nondum plantatam.

Motus non unicus est, nempe ex divitibus erga pauperes; ex saturis erga
esurientes; ex plenis gratiae erga gratia carentes.

Missio est communio, communicatio inter se donantes reciproca.

Ecclesia non conspicienda est veluti motus dignationis et elargitionis ab
habentibus erga quasi nihil habentes, sed uti communicatio donorum diver-
sorum vel « commutatio ».

« Quam dabit homo commutationem pro anima sua » (Mt 16, 26).

Ecclesia ut corpus Christi mysticum est « compactum et connexum per
omnem iuncturam subministrationis, secundum operationem in mensuram
uniuscuiusque membri » (Apz, 4, 16; Col. 2, 19),

Ecclesia fundata vel stabilita indigens est, sed non in eodem modo eccle-
siae missionariae.

Ecclesia stabilita intercessoribus indiget; ecclesia missionaria sacerdotibus,
scholis, operibus socialibus eic, indiget.

Dominus noster de commutatione locutus est.

« Facite vobis amicos de mammone iniquitatis, ut cum defeceritis, reci-
pilant vos in aeterna tabernacula» (Le¢. 16, 9).

Duo genera paupertatis in Ecclesia sunt: paupertas spiritualis et oeco-
nomica, sicut in libro Apocalypsis legimus de ecclesia Laodicea: « Dicis quod
dives sum et locupletatus et nullius egeo, et nescis quia tu es miser et mise-
rabilis et pauper et caecus et nudus » (Apoc. 3, 17).

Ecclesiae in partibus mundi diversis differunt inter se in bona commu-
tabilia.

Ergo: tota Ecclesia in statu missionis est. Membra corporis physici invi-
cem adiuvant, quia totum corpus non crescit sine commutatione reciproca.
Eodem modo Ecclesia vivit et crescit.

14
Exc.mus P, D. HUMBERTUS TONNA

Episcopus Floridensis

Praesens schema videtur valde bonum, cuius est de rebus maximi momenti
— uti sunt salus et relationes cum christianis « non catholicis » et cum « non
christianis » — pro viribus tractare. Hulusmodi enim quaestiones currentia
tempora maxime spectant.

Pariter notandus est aspectus collegialis episcoporum eorumque relationes
ad Romanum Pontificem etc.

Audivimus Patres plurimis verbis dicere — optime quidem — de his
omnibus, tantum addam unam observationem, quia puto est alicuius mo-
menti pastoralis.

Videtur autem oportere quod gradus adhaesionis praestandae ex parte
fidelium magisterio Summi Pontificis « cum non ex cathedra loquitur » qui-
que episcoporum decretis conveniat, in specie tractentur. Nempe: Qualis eo-
rum vis moralis sit? Ad quid et quomodo obligent? Quaestio etenim, hodier-
nis temporibus maxime quidem turbulentis, argumenta fere quotidiana consul-
tationibus praebent. Ea quae dicuntur in pag. 30 sub n. 25, mihi videntur,
minime sufficere, ad clarum responsum dandum laicis interrogantibus. Etiam
nescio cur agitur de diaconis in hoc schemate, sed quidquid sit votum profero
ut haec Sacrosancta Synodus concedat optimis viris facultates proprias dia-
conorum, sed sine sacto ordine.

15
Exc.mus P. D. CYRILLUS IOANNES ZOHRABIAN

Episcopus tit. Acilisenus

De delegatis apostolicis et nuntiis.

Quae dicta sunt novissimis his diebus de delegatis et nuntiis apostolicis
non possunt applicari pro omnibus regionibus mundi. Vel saltem praevia di-
stinctione danda est sententia de utilitate aut inutilitate. Sedi Apostolicae ma-
net iudicium ferre circa singulos casus.

Esto principium validum semper ef ubigque in omnibus casibus. Munus
delegati apostolici non debet exerceri ab eadem persona. Et prohibendum est
a lure ut delegatus apostolicus in rebus internis ad Ordinarios locorum perti-
nentibus non se immisceat, quia cum ordinarie sit ignarus rerum internarun,
succedunt « pasticci » ut bene dicitur italice.

In nostris regionibus orientis, audeo dicere praesentiam delegati vel nun-
tii apostolici non dicam utilem sed necessariam esse. In Turchia quis ignorat,
saepissime, ne dicam semper, iura S. Sedis, tranquillitatem valde relativam
vitae christianorum, exercitium cultus, libertatem scholarum catholicarum
defensa esse a delegato apostolico? Quanta fecit delegatus apostolicus Angelus
Dolci ad impediendas caedes Armenorum a turcis tempore prioris belli mun-
dialis!

In his regionibus orientis, scil. Turchia, Graecia, Syria, episcopi vel pa-
triarchae indigenae non considerantur a guberniis relativis ~— hic valet illud
« nemo propheta in patria sua », e contra unum tantum vetbum delegati apo-
stolici ordinarie obtinet quod desiderat.

In regionibus nostris, ubi sunt plures ritus catholici, non convenit ut dele-
gatus apostolicus eligatur praelatus indigena: hoc generabit invidiam inter

o)

ceteros hierarchas, Est valde necessaria praesentia delegati apostolici in his
regionibus: ad tuendam puritatem catholicitatis, ad protegenda iura pusilla-
nimorum sacerdotum contra episcopos saepe duros et iniustos. Non minus
utilem immo necessariam esse puto praesentiam delegati apostolici ut anti-
stites indigenae verentes praesentiam delegati apostolici observent quae ordi-
nata sunt in Synodis patriarchalibus nationalibus, Si cum praesentia delegati
apostolici minime observant ab ipsis decreta, quid facient eo absente?

Sacerdotes adiutores nostri in sacro ministerio: Permulta dixerunt exc.mi
Patres conciliares circa iura et honores episcoporum. Eadem dici possunt
circa iura quae acquirunt sacerdotes, per impositionem manus episcopi in ritu
ordinationis sacerdotalis, quae repetere mihi non licet cum sint omnibus nota.
Tamen proponere audeo ut sacerdotes adprobati ab uno episcopo audiendi
confessiones fidelium et praedicandi in Ecclesia, possint valide et licite exer-
cere haec sacra ministeria ubicumque.



